
– Қай кезде де халқымыз 
жастар тәрбиесіне баса көңіл 
бөлген. Ұлт аманатын арқалаған 
жас өскіндерді тәрбиелеудегі 
жұмыстар сан тарау. Солардың 
ішінде жас ұрпақты патриотизм-
ге тәрбиелеу – өте маңызды іс. 
Елдік мақсатта бірігіп, бір жеңнен 
қол шығара білген, Қаракерей 
Қабанбай, Қанжығалы Бөгенбай, 
Шапырашты Наурызбай, Сыр 
бойынан шыққан Жалаңтөс 
баһадүр, Жанқожа, Есет сынды 
батырлардың көзсіз ерліктері 
тәуелсіз елдің ұрпақтарына үлгі 
болып қала береді. Елбасының 
«Болашаққа бағдар: Рухани 
жаңғыру» атты мақаласында 
«Біздің бабаларымыз ғасырлар 
бойы ұшқан құстың қанаты 
талып, жүгірген аңның тұяғы 
тозатын ұлан-ғайыр аумақты 
ғана қорғаған жоқ. Олар ұлттың 
болашағын, келер ұрпағын, бізді 
қорғады. Сан тараптан сұқтанған 
жат жұртқа атамекеннің қарыс 
қадамын да бермей, ұрпағына 
мирас етті» деп, олардың ұрпақ 
алдындағы еңбегіне өзінің 
лайықты бағасын берді. Біз ба-
балар аманаты, Елбасының 
парасатымен тәуелсіздікке 
қол жеткіздік. Жастарымызға 
патриоттық тәрбие беру, олар-
ды Отан қорғауға дайындау 
– бәріміздің ортақ міндетіміз, − 
деді облыс әкімі. 

Әскери қызметшілерді, әс-
керге дейінгі жастарды әскери 
патриоттық тәрбиелеуді же-
тіл діру мақсатында 2015 
жылы Қарулы Күштердің әс-
кери-патриоттық орталығы 
ашыл ды. Жастардың ұлттық 
рухын көтеріп, патриотизм-
ге тәрбиелейтін орталықта 
«Жас сарбаз» республикалық 
әскери-патриоттық қозғалысы 
құрылды. Қозғалыс жұмысының 
арқасында еліміздің әскери-

патриоттық клубтар саны 2828-
ге артқан. Оның ішінде біздің 
облыста 214 әскери-патриоттық 
клуб ашылып, 4617 адамды 
қамтыған. Олардың қатарында 
республикалық жиындардың 
жеңімпаздары, қаладағы №23 
мектеп-лицейінің «Айбын» әс-
кери-патриоттық клубы, Арал 
қаласындағы №13 мектеп-ли-
цейі нің «Барыс» әскери-па триот-
тық клубы бар. «Жас сарбаз» 
қозғалысының аясында елімізде 
кадет сыныптары ашылды. Бү-
гінде олардың саны 101-ге жетті. 

Меморандум аясында облыс 
әкімі сала басшыларына аймақта 
әскери-патриоттық жұмыстарды 
жетілдіру мақсатында әскери-
патриоттық тәрбие жөніндегі 
облыстық үйлестіру кеңесін 
құру, облыстағы жалпы білім 
беретін мектептер арасынан ка-
дет сыныптарын ашуға нақты 
тапсырмалар берді. Сондай-ақ, 
жиын барысында аймақ басшы-
сы оңтүстік өңірлердің бірінен 
болашақ офицерлерді дайындай-
тын Кадет корпусын ашу баста-
масын көтерді. 

Былтырғы жылы Елбасының 
жарлығымен еліміздің қауіп-
сіздігін қамтамасыз етуде бел-
сенділік танытқан азаматтарды 
наградтау үшін «Ел қорғаны» 
медалі бекітілген болатын. Жиын 
барысында ҚР Қарулы күштері 
бас штабы бастығының орынба-
сары генерал-майор М.Таласов 
өңір дегі әскери бөлімдер 
мен мекемелерге қамқорлық 
көр сетіп, жастарды әскери-
патриоттық тәрбиелеудегі 
жүйе лі жұмыстары үшін облыс 
әкімі Қырымбек Көшербаевқа 
алғысын білдіріп, «Ел қор ғаны» 
медалін табыс етті. 

Айдана ЖҰМАДИНОВА,
«Сыр бойы».

«Ел мен жер егіз» деген тәмсілдің 
түп-төркінін бел жазбай еңбектенетін 
диқандар терең түсінсе керек. Олар-
дың ала жаздай моншақтап төгіл ген 
тері, алтын күзде дәннен тау тұрғы-
зып, елдің ырыс-несібесіне айнала-
тыны рас. Ал, кейде еңбегіңнің өтеуі 
қайтпай, жігерді құм қылатыны бар. 

Мәселен, соңғы жылдары Сырда-
рия ауданындағы Қоғалыкөл ауылын-
да егін шықпай, шаруашылықтың 
күйі тайып, шатқаяқтап қалды. 
Ерте көктемде кетпенін арқалап 
күріштікке беттейтін диқандардан 
дәрмен кетіп, ауыл ішін шаңдатып 
жүретін техникалардың да қарасы 
азайды. Береке болмаған жерде 
халықтың ауызбірлігіне сызат түсетіні 
де белгілі. Ал мұндайға еш жол бермеу 
керек. Осындай қысылтаяң шақта елге 
тұтқа болар азаматтар ауыл іргесінің 
ажырамай, өзінде барды өзгелермен 
бөлісуді міндет деп санады. Сондай 
азаматтың бірі, «Ақжарма және К» 
ШҚ төрағасы Қайрат Нұрсейітов 
Қоғалыкөл ауылына биылдан ба-

стап инвестор болды. Шаруашылық 
жұмысына жан бітірді. Еңбеккерлер 
үйреншікті жұмысына үдере көшті. 
Мұның өзі халыққа үміт сыйлап, ауыл 
ахуалының тұрақтануына себеп бол-
ды.

Ақжармадағы ірі шаруашылық-
тың бірі саналатын «Ақжарма және 
К» ШҚ мен Қоғалыкөлдегі «Жам-
был-2030» шаруашылығы бірігіп, 
«Жерсу-Агро» фермерлік қожалығын 
құрды. Бізбен әңгімесінде қожалық 
директорының міндетін атқарушы 
Берікбол Әлекеев мұндай қолдау 
ауыл жағдайының жақсаруына мол 
мүмкіндік беретінін айтты.

– Соңғы уақыттарда шаруашылық 
жұмысы құлдырай бастағаны 
көпшілікке белгілі. Егін өнімі де 
көңілді көншітпеді. Өткен жылы ек-
кен егіннің әр гектарынан 8-11 цент-
нерден ғана өнім алынды. Бұл халық 
тұрмысына қатты әсер етті. Жаңа 
инвестордың қолдауы арқылы осы 
мәселенің бәрі шешімін табады деп 
ойлаймыз, – деді Б.Әлекеев. 

Барлық жағдайы жасалған 
қоғалыкөлдік шаруалар егін егу 
науқанына ерекше қарқынмен 
кірісіп, дән себу жұмыстарын сәтті 
аяқтады. Диқандар 2317 гектар жерді 
игеріп, 1850 гектар жерге дән септі. 
1250 гектар жерге Сыр салысын суға 
бастырды. Сондай-ақ, 467 гектарға 
ескі жоңышқа, 400 гектарға жаңа 
жоңышқа, 200 гектар жерге мақсары 
егілген. Көктемгі егін жұмыстарына 
қажетті жанар-жағармай толығымен 
қамтамасыз етіліп, тыңайтқыштар 
уақытында алынған. Техникалар да 
сақадай сай болып, егін егу жұмыстары 
өз дәрежесінде жүргізілген. 

Халықтың бірлігі мығым бол-
са, әлбетте тірлігі де тындырымды 
болмақ. Ауыл халқы қолдау жасап 
жатқан абзал азаматқа егіннен мол 
өнім алып, ел мерейінің үстем болуы-
на тілектес екендерін айтады. 

Нұрбек ДӘУРЕНБЕКОВ,
«Сыр бойы».

Сырдария ауданы.

КЕЛДІ
ҚОҒАЛЫКӨЛГЕ  ИНВЕСТОР

Соңғы жылдары дәстүрлі 
түрде ұйымдастырылып келе 
жатқан шара байырғы саланы 
жаңа белеске көтерудің баста-
масына айналды. Табиғаты 
көз тартатын Қамбаш көлі 
жағалауында өткен слет-
ке қатысушылар өңірдегі 
балық өңдеумен айналыса-

тын кәсіпорындар өнімдері 
қойылған жәрмеңкені тама-
шалады. Төртінші слет шы-
мылдығы жергілікті өнер-
паздардың Астана қаласы ның 
– 20, Қызылорданың 200 
жыл дығына орай арнайы 
дайындаған сахналық көрі-
нісімен басталды. Онда алтын 
балық ұстаған балықшы тілегін 
айтса, өнерлі жастар Сыр елін 
әнге қосты. Жиынды облыс 
әкімі Қырымбек Көшербаев 
балықшыларды айтулы 
күнмен құттықтады.

– Елбасының бастамасы-

мен жүзеге асып, «Ғасыр жо-
басы» атанған Арал теңізінің 
солтүстік бөлігін сақтау жобасы 
аясында атқарылған ауқымды 
шаралар нәтижесінде, атакәсіп 
– балық шаруашылығы сала-
сы жаңа деңгейге көтеріліп, 
қарқынды дамуда. Қасиетті 
Сыр елі өзінің жерасты 

байлығы – мұнай, уран, түрлі-
түсті металдар, ақ күріші, 
төрт-түлік малымен бірге 
Арал балығымен де мақтана 
алатындай берекелі, құтты 
мекенге айналуда. Көп жыл 
ұмыт болып, бүгінде дәстүрге 
айналған балықшылар слетінің 
негізгі мақсаты – саланың жаңа 
замандағы алар орны жайлы 
ой салу, осы кәсіпті дамытудың 
жолдары туралы пікір алмасу, 
– деді аймақ басшысы. 

Облыс әкімі Елбасының 
ізгі бастамасын лайықты 
жал   ғастыру мақсатында өт-
кен жылы Қызылордада 
бірін  ші Арал халықаралық 
тұ  рақты дамыту форумы 

ұйымдастырылғанын атап 
өтті. Орталық Азия елдері өкіл-
дерінің қатысуымен өткен осы 
шарада   Халықаралық Аралды 
құтқару қорының құрылған 
күні 26 наурызды  «Арал 
теңізінің күні» деп жариялауға 
шешім қабылданды. Биыл 
Халықаралық Аралды құтқару 
қорының 25 жылдығы аясын-
да облыста теңіз күні алғаш 
рет аталып өтті.  «Ғасыр жо-
басы» атанған Арал теңізінің 
солтүстік бөлігін сақтау жо-
басы аясында бірінші кезекте 
атқарылған ауқымды шаралар 
нәтижесінде, Арал өңірінің ата 
кәсібі – балық шаруашылығы 
саласы жаңа деңгейге жетіп, 

қарқынды дамып келеді. 
Бүгінде Арал теңізінен жы-

лына 8 мың  тонна балық аула-
нып, жергілікті балық өң деу за-
уыттарында өңделуде. Соңғы 5 
жылда аймақтағы балық аулау 
көрсеткіші 2 есеге артқан. 2013 
жылдан бері балық өнімдерін 
өңдейтін 4 зауыт салынса, оның 
4-і өнімдерін Еуропа елдеріне 
экспорттауға мүмкіндік бере-
тін еурокодқа ие. 

Қазір Сыр балығы Ресей, 
Грузия, Әзербайжан, Дания, 
Польша мен Қытай елдеріне 
экспортталып жатыр. 2012 
жылмен салыстырғанда бұл 
көрсеткіш 8 есеге артты. 2018 
жылдың І жартыжылдығында 

балық өнімдерін экспорттауда 
32% өсім байқалды. 

Саланың аймақ экономика-
сындағы өзіндік салмағы, 
т ұ р м ы с т ы қ - ш а р у а ш ы л ы қ , 
тарихи мән-мағынасы ешбір 
кеміген жоқ.     

Аймақ басшысы өз сөзінде 
осы жылы Үкімет басшысы 
Бақытжан Сағынтаевтың Сыр 
өңіріне жасаған сапарында об-
лыс үшін үлкен бір мәселенің 
шешімін тапқанын айтып 
өтті. ҚР Премьер-Министрінің 
қатысуымен Аралда өткен ар-
найы мәжілісте «Сырдария 
өзенінің арнасын реттеу және 
Арал теңізінің солтүстік бөлігін 
сақтау» жобасының екінші 
фазасының іске асыру барысы 
кеңінен талқыланған болатын. 
Нәтижесінде жобаның екінші 
фазасының 4 компонентін 
республикалық бюджет есе-
бінен жүзеге асыру жөнінде 
шешім қабыл данды. Соған 
сәйкес бүгінде «Қызылорда» 
су торабын ке шенді жөндеу, 
Жалағаш, Қармақшы аудан-
дарында өзен нің қорғаныс 
бөгеттерін нығайту және арна-
сын түзету, Қазалы ауданын-
да Бірлік елді мекені тұсында 
көпір салу бойынша жұмыстар 
басталды. «Көкарал» бөгетін 
нығайту және «Қарашалаң» 
мен «Тұщы» көлдерінің тұ-
сында өзеннің атырауын 
қалпына келтіру жөнінде де 
тиісті шешімдер қабылданған. 

БАЙЫРҒЫ  САЛАНЫҢ 
БҮГІНГІ БЕЛЕСІ

ҰЛТЖАНДЫ 
АЗАМАТТАР – 
ЕЛ АЙБЫНЫ

Ұлан-ғайыр даланы көзінің қарашығындай сақтау 
міндеті жүктелген жастарды патриотизмге тәрбиелеу – 
аса жауапты міндет. Қызылорда облыс әкімдігі мен «Жас 
сарбаз»  республикалық әскери-патриоттық қоғамдық 
қозғалысы арасында меморандумға сәйкес өңірде осы 
бағытта жұмыстар жалғаса түсетін болады. Шараға облыс 
әкімі Қырымбек Көшербаев және ҚР Қарулы Күштері бас 
штабы бастығының орынбасары, «Жас сарбаз» әскери-
патриоттық қоғамдық қозғалысының төрағасы, генерал-
майор Мұхамеджан Таласов қатысты.

Кеше Қамбаш  көлі  жағасында  Арал 
өңірі балықшыларының IV слеті  өтті. Оған 

облыс әкімі Қырымбек Көшербаев, ҚР 
Парламенті Мәжілісінің депутаттары, Ауыл 

шаруашылығы министрлігінің, Халықаралық 
Аралды құтқару қорының, Ақтөбе, Жамбыл, 
Түркістан, Маңғыстау облыстары мен Ресей 

Федерациясынан делегация өкілдері қатысты.

ІЛИЯСТЫҢ ІЗІ МӘУЛЕННІҢ 
МАҢЫЗДЫ 
ЖОБАСЫ

СЫР
СПОРТЫНДАҒЫ 
СЕРПІН

– Бұл шаралар «Көкарал» бөгетін 
нығайтуға, Солтүстік Арал теңізінің су 
айналымын қалыптастыруға, теңіз дің 
тұздануын төмендетуге және балық
тардың Үлкен Арал теңізіне кетуін 
азайтуға мүмкіндік береді, –деді аймақ 
басшысы. 

Байырғы саланың бүгінгі белесі 
жайлы айтылған шарада облыс әкімі  
бүгінгі күні де теңіз дауылына желке

нін жықпай, өмір соқпағына мойымай 
атакәсіпті жалғастырып жүрген ба
лықшылар қауымына алғысын жет
кізді. Нарықтық экономика заманында 
балықшылардың басын біріктіріп, ел 
игілігіне қызмет жасап жүрген Әділбек 
Әйімбетов, Аманбай Ерхатов, Төребек 
Игіліков, Батырхан Пірекеев, Табын 
Әленов, Шүкірбай Абдуалиев, Ақылбек 
Байқошқаров сияқты ел азаматтарының 
еңбегін ерекше атап өтті. Олардың 
әрқайсысы жүздеген жұмыс орында
рын ашып, өнімдерін алысжақын ше

телдерге шығарып, облыс экономика
сына қомақты үлестерін қосып отыр.

 Мұнан кейін жиында сөз алған ҚР 
Ауыл шаруашылығы министрлігі Ор
ман шаруашылығы және жануарлар 
дүниесі комитетінің басқарма басшы
сы Арман Өтепов Сыр жұртшылығын 
балықшылар мерекесімен құттықтап, 
жылы лебізін білдірді.

 – Мемлекет басшысы өнеркәсіп 
кешенін дамыту еліміздің әлеуметтік 
экономикалық жағдайын жақсартудың 
негізгі басым бағыты екенін атап 

көрсеткен болатын. Сондықтан Үкімет 
балық шаруашылығы саласының да
муына айрықша көңіл бөлуде. Қазіргі 
таңда балық шаруашылығын дамыту 
бағдарламасы әзірленуде. Сонымен 
қатар балық өсірумен айналысатын 
кәсіпкерлерді қолдау үшін жемге және 
технологиямен жабдықтандыруға 
кеткен шығындарды субсидиялау бой
ынша шаралар қабылданды. Тауарлы 
балық өсіру даму жоғары деңгейде 
әлеуметтікэкономикалық әсер береді. 
Қосымша жұмыс орындарын ашуға 

және тұрғындардың табысын арттыруға 
себепші болады. САРАТС жобасының 
жүзеге асырылуы Қызылорда облы
сында балық шаруашылығының даму
ына үлкен мүмкіндік туғызды. Ба  лық 
шаруашылығы саласында эко но  ми
калық өсім Қазақстанның экспорттық 
потен циа лын арттыруда зор маңызға 
ие. Бү гінгі таңда облыс бойынша 
жылдық қуат тылығы 11 мың тоннадан 
асатын 8 балық өңдеу зауыты жұмыс 
жасауда. Жыл сайын облыстан сыртқа 

шығарылатын балық өнімдерінің көле
мі артып келеді. 2018 жылы облыстың 
су айдындарына 7,5 мың тонна балық 
аулау лимиті  бөлінген. Оның ішінде 
қазіргі таңда 1700 тоннасы игеріліп, рес
пуб ликалық бюджетке 28,2 млн теңге 
қаржы түсірілді, – деді Арман Өтепов. 

Шарада «Фиш Тауэр» компаниясы 
бас директорының орынбасары Сер
гей Руденко балық шаруашылығы 
са  ласында Ресей мен Сыр елінің бай
ланысы жайлы айтып өтті.  «Фиш 
Тауэр» Ресейдегі балық өндіретін ірі 
ком  паниялардың бірінен саналады. 
Ре сейдің бірқатар өңірінде өнді рістік 
филиалдары бар компания Ди мит
ровград қаласындағы балық өңдеу 
кешенінің өкілі болып табылады. 
Бұл кешенді аралдық кәсіпкер мен 
ресейлік іскерлер бірлесіп ашып отыр. 
Руденко өз сөзінде  Сыр балығының 
Ресейде үлкен сұранысқа ие екендігін 
жеткізді.  Қайта оралған теңізді, ондағы 
тіршіліктің  жанданғанын  көзімен 
көріп, ерекше әсер алғанын айтты. 
Арал балықшыларының еңбегіне табыс 
тілеп, осы бағытта атқарылып жатқан 
толымды іске оң бағасын берді. 

Сондайақ, шара барысында үздік 
балықшылар түрлі номинациялармен  
және ҚР Ауыл шаруашылығы сала
сының төсбелгісімен марапатталды.

Жиын соңында слетке арнайы 
келіп, балықшыларды төл мерекесімен 
құттықтаған Қазақстанның еңбек сіңір
ген әртісі Нұрлан Өнербаев пен жас әнші 
Серік Ибрагимов әннен шашу шашты. 

Сара АДАЙБАЕВА,
«Сыр бойы».

Арал ауданы.

БАЙЫРҒЫ САЛАНЫҢ БҮГІНГІ БЕЛЕСІ

Ел Тәуелсіздігінің алғашқы 
жылдары. Бұл уақыт ел еңсесін 
көтере алмай тұрған сындарлы 
да сын кезең болатын. Ауыл 
тұрмысы тығырыққа тіреліп, 
іске жарар ғимараттар мен 
техникаларды есеп білетіндер 
егеленді. Ал қолында ешнәрсесі 
жоқ қарапайым жұмысшылар 
отбасын асырау үшін жұмыс 
іздеп жан-жаққа кетіп жатты. 

Осы тұс Мақпалкөл ауылының да 
басынан базары тая бастады. Әлеу
меттік қызметтер әлі жүйелене қой
маған, күрмеулі мәселелер жетіпар
тылады. Осы ауылда туыпөскен Әліби 
Бекжановты бұл  жағдайлар көп ой
ландыратын. Ауылдың болашағына 
алаңдайтын. Сондықтан жоғарғы оқу 
орнын гидротехник мамандығы бой
ынша бітірген жас маман ауылға келіп, 
еңбек жолын бастады. 

Ауыл шаруашылығы саласы оны 
бала кезден қатты қызықтыратын. 
Өйткені әкесі Бақытбек осы саланың 
белді маманы. Бозбала шағынан шөп 
шабу, бақша егу жұмыстарында әке
сіне қолғабыс ете жүріп, көп нәрсені 
көңіліне түйген. Сондықтан болар, 
бейнеті басым екенін біле тұра осы 
салаға бет бұрды. Бастапқыда ұжым
шарда мұрап, гидротехник болып 
еңбек ете жүріп, егін жұмыстарына 
етене араласты. Ал 2000 жылы өзінің 
жер үлесін алып, күріш егуді баста
ды. Шынын айту керек, бұл кезеңде 
бірнеше шаруашылықтар банкротқа 
ұшырап, жұмыстарын тоқтатып жат
ты. Әйтсе де Әліби алған бағытынан 
танбай, тәуекелге бел буды. Азынаулақ 
қаражатына әлгі шаруашылықтардың 
жер үлестерін сатып алып, егіс көлемін 
ұлғайтты. Кәсібін бастау оңай болма
ды. Алғашқыда көп қиындықтар көл
денең тұрды. Айталық, егін шаруа шы
лығындағы ең  басты қиындық – жердің 
талапқа сай өңделмегені және техни
калардың тапшылығы болатын. Ол осы 
екі мәселені шешіп алуға ден қойды. 

Дәл осы кезеңде мемлекет ауыл 
шаруашылығын қолдау шараларын 
бастаған еді. Атап айтсақ, сала бой
ынша өндірілген өнімге жұмсалған 
шығынды субсидиялауға мемлекет
тен қаржы бөліне бастады. Кәсіпкер 
жігіт осы мүмкіндікті тиімді пайда
ланды. Жыл сайынғы түскен табысқа 
қажетті техникалар алып, 4050 

жыл бойы қараусыз қалған егістік 
жерлерді өңдеп, инженерлік жүйеге 
келтірді. Қолға алған ісі нәтижелі бо
луы үшін бертін келе Италия, Амери
ка, Канада елдерімен байланыс  ор
натып, өзара тәжірибе алмасты. Сыр 
диқандарымен Ресейдің Краснодар 
өлкесіне іссапармен барып, ондағы егін 
шаруашылығының барысымен таны
сты. Бұларды таңқалдырғаны, ол жақта 
егілген күріштің әр гектарынан 7080 
центнер көлемінде өнім алынады екен. 
Ал оның басты себебі, жердің тегістілігі 
мен құнарлылығы. Сондайақ,  заман
дық техникалардың да ықпалы зор. 
Осындай озық тәжірибелерді көріп, 
көңіліне түйген Әліби  елге келгесін сол 
тәжірибені енгізе отырып, өнім көлемін 
арттыруға жұмыс жасады. Әрине, бас
тапқы бірекі  жылда аса үлкен нәтижеге 
жете қойған жоқ. Дегенмен, қазіргі 
таңда жердің құнарлылығын сақтай 
отырып, егілген күріштің әр гектары
нан 70 центнердің үстінде өнім алуға 
болатындығын іс жүзінде дәлелдеді. 

Бүгінде Әліби Бекжанов басқаратын 
“ЕрӘлі” ЖШС екі елді мекеннің 
жеріне егін егіп, азаматтарын жұмыс
пен қамтып отыр. Аталған шаруа 
қожа лығы биыл 856 гектар күріш 
егіп, әр гектардан орташа 70 центнер
ден  өнім алуды межелеуде.  Қазіргі 
таңда шаруашылықта 15 трактор, 10 
комбайн, 4 жатка, пресс бастыратын 
2 техника бар. Бекжановтардың отба
сы лық кәсібі “ЕрӘлі”, “Құрман бай 
ата” және “Сарғасқа” деп аталатын үш 
қожалық арқылы өркен жайып келеді. 
Аталған үш шаруашылықта 90 адам 
еңбек етеді. Мұнан бөлек, “Құрманбай 
ата” ШҚ төрағасы Еркін Бекжанов өз 
қаражаты есебінен 5 гектар жерге 13 
мыңға жуық алма көшетін егіп, күтімге 
алған. Алма ағаштары тамшылатып су
ару әдісімен өсірілуде. Ертеректе ауыл
да Әшен қарттың алма бағы болатын. 
Тамылжыған тәтті жеміс ала жаздай 
аудан базарын қарық қылатын. Міне, 
осынау игілікті іс қайта иінін тапты. 
Бұл бастамаға тоқсанның төріндегі 

Әшен қарт батасын берді. Әрине, 
аталған шаруаларды атқаруда мем
лекет тарапынан ұсынылып отырған 
мүмкіндіктердің де септігі мол.

– Тәуелсіздіктің алғашқы жыл
дарында еңбек жолымды бастадым. 
Сондықтан менің өмір жолымда, ал
дыма қойған мақсатым мен бүгінгі 
жеткен жетістігімде осы жылдардың 
зор салмағы жатыр. Дәлірек айтсам, 
сол жылдары  мектеп бітірген біздің 
замандастарымыздың жастық шағы 
елдің экономикасы құлдыраған ауыр 
кезеңмен тұспатұс келді. Бүгінгі жастар 
секілді біздің алдымызда таңдау болған 
жоқ. Дегенмен, өзімнің осы саланы 
таңдағаныма, ауыл өмірін жақсартуға 
өз үлесімді қосқаныма қуанамын. 

Алдағы мақсатым – ауыл шаруа
шылығын өркендету жолында ел ыры
сын еселеп, берекесін арттыруға аянбай 
еңбек ету, – дейді Ә.Бекжанов.

Иә, сонау екімыңыншы жылдары 
екі қолға бір жұмыс таппаған ауыл 
жастары жаппай қалаға қоныс ауда
рып жатты. Осы жағдай жанына ауыр 
мұң ұялатқан Әліби ата қонысын аттап 
кетпеді. Тір шілік тізгінін қолына алып, 
жас та рды жұмысқа тартты. Еңбек етті, 
табысқа жетіп, тұрмысын түзеді. Ауыл
дың ортасынан қаладағыдай еңселі үй 
салып, қала тұрмысына лайық жағдай 
жасады. Әлібидің бұл бастамасы ауыл
дастарын тұрақтандыруға, елдің бола
шағына сенім қалыптасуына септігін 
тигізген еді.

 “Еңбек ер атандырады” деген дана 
халқымыз. Елге жасаған еңбегінің 
нәтижесінде халықтың сенімін ие
ленген Әліби Бекжанов аудандық 
мәслихаттың екі шақырылымының 
депутаты болды.  Өзі еңбек ететін сала 
бойынша өзекті мәселелердің шешімін 
табуына лайықты үлесін қосып келеді. 
Ауыл шаруашылығы саласындағы адал 
қызметі үшін алған мадақ, марапатта
ры жетерлік. Ең бастысы, Елбасының 
Жарлығымен 2014 жылы  “Құрмет” 
орденін иеленді.  Ел құрметіне бөленген 
азамат үшін бұл лайықты баға.

Ғазиза ӘБІЛДА, 
“Сыр бойы”.                                                  

Қазақстан Республикасы Парламенті Мәжілісінің депутаттары Бақытбек 
Смағұл, Геннадий Шиповских, “Нұр Отан” партиясы облыстық филиалы 
қоғамдық қабылдау бөлімінің меңгерушісі Мақсұт Баекеев Қармақшы ау
данында іссапармен болды. Халық қалаулылары алдымен  Иіркөл ауылдық 
округіндегі «Нұрлы жол» мемлекеттік бағдарламасы аясында салынған №12 
балабақшаға барды. Балабақша жұмысымен танысып, ауыл тұрғындарымен 
кездесті. Иіркөл ауылдық округінің әкімі Б. Қалдашбаев ауылда жүргізіліп 
отырған жұмыстар жайын баян етті.

Мұнан кейін  депутаттар мемлекеттік бағдарламаларды тиімді пайдала
нып, нәтижелі жұмыс жасап жатқан Жосалы кентіндегі индустриалды аймақ 
жұмысымен танысты. Кәсіпкерлік нысандарды аралау барысында бетон 
өндіретін «Мир 2001» ЖШС мен темір қалдықтарынан арматура өнімдерін 
шығаратын ЖК «Бердібаев К» жұмыстарын көрді. Аудандағы кәсіпкерліктің 
дамуында ілгерілеушіліктің бар екенін айтқан Мәжіліс депутаттары 
атқарылып жатқан жұмыстарға оң бағасын берді.

Халық қалаулылары бұдан бөлек «Нұр Отан» партиясының аудандық фи
лиалында партия белсенділері мен кент тұрғындарын қабылдап, халықтың 
ұсыныстілегін де тыңдады, көкейде жүрген сұрақтарына жауап берді. Со
нымен қатар, қабылдауға келген көпшілікке «Президенттің бес әлеуметтік 
бастамасы» атты Үндеудің маңыздылығын жеткізді. Сондайақ, діни экстре
мизм мен терроризмге қарсы күрес барысын, электронды үкімет порталының 
жұмысы туралы сөз етті.

Жиын мұнан әрі аудан әкімдігінің мәжіліс залында  аудан активімен 
кездесуге ұласты. Жиын барысында Қазақстан Республикасы Парламенті 
Мәжілісінің  депутаты  Смағұл Бақытбек бүгінгі таңда көтерілген мәселелердің 
барлығы қоғам үшін өте өзекті болып табылатынын, жүзеге асырылатын ба
стамалар еліміздің экономикалық дамуының инновациялық өзегіне айна
лып, бәсекеге қабілетін арттыра түсуі тиіс екендігін жеткізді.

Аудан әкімінің орынбасары Е.Меңлібаев  ауданда Елбасы Жолдауы
нан және Үндеуінен туындайтын міндеттер бойынша ісшаралар жоспа
ры бекітіліп, мемлекеттік бағдарламалардың орындалуы бойынша тиісті 
жұмыстар атқарылып, жаңа әлеуметтік нысандардың халық игілігі үшін 
пайда лануға беріліп отырғандығына тоқталып өтті.

Мейрамгүл ДАУЫЛБАЙҚЫЗЫ,
“Сыр бойы”.

АТАҚОНЫСТЫҢ  АДАЛ  
ПЕРЗЕНТІ

ХАЛЫҚ ҚАЛАУЛЫЛАРЫ 
АУДАН ТЫНЫСЫМЕН 
ТАНЫСТЫ

ҚЫЗЫЛОРДА ҚАЛАСЫ ЖӘНЕ АУДАН 
ТҰРҒЫНДАРЫНЫҢ НАЗАРЫНА 

 
2018-2019 жылдардағы жылу беру маусымында көмір тапшылығын болдыр-

мау мақсатында, көмірді қазан-қараша айларында емес, бүгіннен бастап сатып 
алуларыңызды сұраймыз.

Жаз мезгілдерінде өңірге жеткізілетін көмір отынының бағасы қазан-қараша ай-
ларына қарағанда 15 процентке төменірек болады.

Ең бастысы – көмірді күн сәулесі мен жаңбырдан қорғап, жабық шатырдың 
астында сақтау қажет.

Облыстық энергетика және тұрғын үй-коммуналдық
 шаруашылық басқармасының «Тұрғын үй-коммуналдық 

шаруашылық» бөлімі.

Өткен жылдан бастап жүзеге асырылған «Руха-
ни жаңғыру» бағдарламасының басты мақсаты – жа-
нашыр жандарды, елге үлгі боларлық азаматтардың 
тәжірибесін тарату. Осы орайда нарықтың қатал заңына 
қарамастан, өз кәсібін дөңгелентіп қана қоймай, туған 
өлкенің дамуына үлес қосып жүрген жанашыр аза-
маттарды дәріптеу арқылы жастарды елжандылыққа 
тәрбиелейміз. Ел тарихы тұлғалар арқылы жасалаты-
нын ескерсек, Сыр өңірінде көптің алғысына бөленіп 
жүрген жандар жетерлік. Бұл – атадан келе жатқан игі 
дәстүрдің бүгінгі жалғасы, қазақы қасиетіміздің айқын 
белгісі. Ағайынға болысу, әлсізді демеу, жасы кішіні 
қолдау – адамзатқа тән мейірімділік пен кеңдіктің 
көрінісі. 

Елбасы «Болашаққа бағдар: рухани жаңғыру» 
бағдарламалық мақаласында «Туған жерге, оның 
мәдениеті мен салт-дәстүрлеріне айрықша іңкәрлікпен 
атсалысу – шынайы патриотизмнің маңызды 
көріністерінің бірі», – дей келіп, нақты міндеттерді 
жүктеген болатын. Қазіргі таңда «Рухани жаңғыру» 
бағдарламасы алты принципке негізделіп, 6 арнайы 
жоба, 6 кіші бағдарлама арқылы жүзеге асыры-
луда. Аз ғана уақыттың ішінде қыруар жұмыстар 
атқарылды. Ең бастысы, туған өлкесін дамытуға бел-
сене кіріскен жандардың қатары көбеюде. Атап айтар 
болсақ, 2017 жылы 6 млрд-тан астам теңге меценат-

тар есебінен жүзеге асырылды. Қызылорда облысы 
бойынша 4 әлеуметтік нысан пайдалануға берілген. 
Ал 3 әлеуметтік нысанда реконструкция жұмыстары 
жүргізілген. Облыстық деңгейде 21 жоба атқарылса, 
аудан көлемінде 3 жоба орындалған. 

Әсіресе аймақ меценаттары спорт, денсаулық, білім 

салаларына көбірек қаржы аударып келеді. Қазіргі 
таңда аймақтағы әрбір елді мекенде спорт кешені, 
балалардың ойын алаңдары, мектептерде арнайы каби-
неттер мен материалдық-техникалық базаны жаңарту, 
аудандық тарихи-өлкетану мұражайларын жаңа экспо-
наттармен толықтыру, жөндеу жұмыстарын жүргізу, 
ескерткіштер салу секілді шаралар атқарылуда.

Биылғы жылы да «Атамекен» кіші бағдарламасы 
аясында 100-ден астам жоба мен түрлі деңгейде шара-
лар өткізілді. 10 миллиард теңгеден астам қаржыға 19 
түрлі әлеуметтік нысан салынды. Қайта және күрделі 
жөндеуден өткен 14 нысан ел игілігі үшін қызмет 
көрсетуде.

«Атамекен» кіші бағдарламасының «Жомарт 
жүрек» жобасы меценаттарды, бизнес өкілдерін, 
үкіметтік емес ұйымдар мен еріктілерді, белсенді 
азаматтардың тәжірибесін тарату, олардың мәртебесін 
көтеріп марапаттауды мақсат етеді. Жасыратыны жоқ, 
біздің қоғамда кез келген әлеуметтік мәселеге билік 
немесе әкімді жауапты санайтындар жиі кездеседі. 
Шын мәнінде жайлы өмірді жасау – өз қолымызда. 
Мәселен, Ерболат Машрапин бала күнінде спортпен 
айналысқысы келді. Оған ауылда ешқандай мүмкіндік 
болмады. Тіпті ауданда жаттығу залы бар-жоғын да 

білмеді. 
Оқуын бітіріп, диплом алып, ауылға келіп, еңбек 

етті. Ауыл балаларын көріп, бала күнгі арманы есіне 
түсті. Дос тарымен бірлесіп, шағын ғана жаттығу залын 
салмаққа келіседі. Ауылдың ортасында бос жатқан 
алаңқайды сұрастырып, құрылыс жұмыстарын бастай-

ды. Қаржы тапшылығынан құрылыс тоқтап қалады. 
Достарымен бастаған ісін аяқтауға бекінгенде, ауыл 
әкімі спорт кешенін соғуға кеңес береді. Не керек, аз 
ғана уақыттың ішінде «Алғабас» ауылында еңселі 
спорт кешені бой көтереді. Қазіргі таңда «Машрап ата» 
спорт кешенінде 300-ге жуық ауыл балалары әртүрлі 
спорт түрлерімен айналысады. Сабақтан босаған сәтте 
ұялы телефонды әурелеп, бос жататын оқушы аз. Спорт 
кешеніне барып, тегін үйірмелерге қатысады. Тіпті, 
аз ғана уақытта 20-ға жуық бала әр түрлі сайыстарға 
қатысып, жүлделі оралса, енді бірі республикалық 
сайысқа жолдама алған. Міне, бір адамның арманы 
орындалып, жүздеген баланың қиялына қанат бітірді. 
Осы мысалдың өзі – кез келген мәселені бірлесіп 
шешудің нақты көрінісі. 

 «Жомарт жүрек» жобасы маңызды қоғамдық ба-
стамаларды көтеріп, білім беру, денсаулық сақтау, 
мәдениет, спорт, коммуналдық шаруашылық және 
басқа да салалардағы маңызды жобаларды нәтижелі 
атқарған жанашыр азаматтар мен ұжымдарды мара-
паттайды. Салтанатты марапаттау аудандық, қалалық, 
облыстық, республикалық деңгейде өткізіледі. Біздің 
өңірде марапаттаудың алғашқы кезеңі Арал ауданынан 
басталды.

«Жомарт жүрек» байқауына қатысушы аймақ-
тағы қайырымдылық және қоғамдық пайдалы әлеу-
меттік қызметтерді жүзеге асыруы тиіс. Ең басты-
сы, қатысушының немесе байқауға ұсынылған 
аза мат өз өлкесінің дамуына қайтарымсыз қаржы 
құюы қажет. Сайысқа коммерциялық табыс табуды, 

ғиба дат ғимараттарын салу және жөндеу жұмыстарын 
жүргізу, мемлекеттік және кәсіби мерекелерді өткізуге 
демеушілік көмек көрсеткен жеке азаматтар мен заңды 
тұлғалар қатыса алмайды.

«Жомарт жүрек» байқауына өтінімді жеке және 
заңды тұлғалар, сондай-ақ, олармен өзара іс-қимыл 
жасайтын мемлекеттік органдар мен ұйымдар ұсына 
алады. Айта кетейік, аудандық, қалалық марапаттау 
рәсімі 5 шілде-10 тамыз аралығында, облыстық салта-
натты марапаттау  қазан айында өткізіледі. Облыстық 
байқаудың лауреаттары республикалық байқаудың 
номинанттары болып табылады. Республикалық дең-
гейдегі іріктеу онлайн-дауыс беру арқылы жүзеге асы-
рылады. Онлайн дауыс беру қорытындысы бойынша 
ең көп дауыс жинаған «Жомарт жүрек» сыйлығының 
кемінде 50 лауреаты айқындалады. 

 «Жомарт жүрек» сыйлығы «Туған өлке», «Жыл 
меценаты», «Жыл тұлғасы», «Жылдың үздік ұйымы», 
«Ерен еріктілік» атты номинациялар бойынша мара-
патталады. Түсінікті болу үшін тарқата кетсек, «Туған 
өлке» номинациясы елді мекендерді абаттандыруға, де-
малыс бақтары мен аллеяларды, ескерткіштерді, бала-
лар ойын алаңдарын реконструкциялауға және салуға, 
денсаулық сақтау, мәдениет, білім беру және спорт 

салаларына демеушілік көрсетіп, ауқымды әлеуметтік 
жобаларды іске асырғаны үшін беріледі.

«Жыл меценаты» номинациясымен туған жерінде 
ірі әлеуметтік жобаларды іске асырғаны үшін аз 
қамтылған, көпбалалы отбасыларға, ата-ананың қарау-
ын сыз қалған жетім балаларға, мүгедектерге, Ұлы 
Отан соғысының ардагерлеріне, зейнеткерлерге қайта-
рымсыз көмек көрсеткен тұлғалар марапатталады.

Белсенді азаматтық ұстанымы, әртүрлі бағыттағы 
кең ауқымды қайырымдылық жасағаны үшін  
«Жыл тұлғасы», әлеуметтік маңызы бар жобалар-
ды, қайырымдылық жобаларды, акцияларды тиімді 
жүзеге асырғаны үшін, қайырымдылық көмек берудің 
жаңа тиімді түрлерін енгізгені, қоғамдық маңызы бар 
шараларға бас демеушілік жасағаны үшін  «Жылдың 
үздік ұйымы», волонтерлік қызметке белсене аралас-
қаны үшін «Ерен еріктілік» номинациялары беріледі.

«Жомарт жүрек» байқауына қатысушылардың 
өтінімдері мен оларға қойылатын талаптар туралы 
облыстық «Рухани жаңғыру» орталығы мен аудандық, 
қалалық ішкі саясат бөлімінен толық ақпарат ала ала-
сыз.

Сыр өңірі – ата дәстүрінен айнымаған, салтына 
берік, ұлттық құндылықтарды қадір тұтатын қасиетті 
өлке. Осынау өлкеде ел мүддесін өзінен биік қоятын, 
атамекеннің абыройын асырып жүрген азаматтар 
жетерлік. Ендеше қапы қалмай, «Жомарт жүрек» 
бай қауына ұсыныс білдіріп, нағыз жанашырларды 
таңдауға асығайық. Өйткені, жұрт ықыласына бөлен-
гендер қашан да да құрметке лайық.  

Гүлмира ӘШІРБЕКОВА,
аймақтық «Рухани жаңғыру» 

орталығының бөлім басшысы.

«ЖОМАРТ ЖҮРЕК» БАЙҚАУЫ БАСТАЛДЫ

Облыстық орман, аң және 
балық шаруашылығы сала-
сы ардагерлерінің бір тобы  
бүкіл түркі әлемінің саяси 
әрі рухани орталығы болған 
Түркістан қаласына сапарлап 
қайтты.  Сапардың  мақсаты –
Елбасының «Болашаққа бағдар:  
рухани жаңғыру» мақаласында 
аталған аймақтағы тарихи-
мәдени мұраларға саяхат жасау, 
ортағасырлық археологиялық  
ескерткіштер, кесенелермен, он-
дағы жәдігерлермен, олардың та-
рихымен  танысу болды.

Ардагерлер сапары Арыс-
тан баб кесене-мазарымен та-
нысудан басталды. Білуімізше, 
кесенені шәкірті Қожа Ахмет 
Яссауидің тапсыруымен Әмір-
Темір  салдырған. Арыстан баб 
Исламға дейін 39 дінді біліп, 
соның ішінде ислам дінін 
мойындаған Мұхаммедтің (с.а.у.) 
ізбасары болған екен. Мекке-
де Мұхаммед (с.а.у.) пайғамбар 
халықты жинап, өзі қайтқаннан 
кейін  төрт жүз жылдан кейін 
түркі елінде ізбасарының 
дүниеге келетіндігін, соған ама-
нат ретінде құрманың сүйегін 
беруді Арыстан бабқа тапсырады. 
Алланың әмірімен Арыстан баб 
бес жүз жыл жасап, осы уақыт 
бойына құрманың сүйегін тілінің 
астына сақтап, соңында болашақ 
Мұхаммед (с.а.у.) пайғамбардың 
ізбасары бала Қожа Ахмет Ясса-
уиге аманатты тапсырып, оның 
«...саған түнесін, менен тілесін, 
аумин» деген батасын алыпты. 
Міне, содан бері зияратқа келген 
халықтың Арыстан бабқа түнеп, 
Ахмет Яссауиден тілеуі содан 
қалған дәстүр екен. Осы дәстүрді 
ұстанған ардагерлер де кесене-

мазар басына түнеп зиярат жа-
сады. Кесене жанындағы 4000-
ға жуық  кітап қоры сақталған 
кітапханада болды. Онда   ежелгі 
көркем әдебиеттер, ескі құрандар 
және құнды қолжазбалар бар.  
Қасиетті жерде ардагерлер бір 
мал шалып, аруақтарға құран 
бағыштады. 

Сапарымыз «Мединеде – Мұ-
хам мед, Түркістанда – «Қожа 
Ахмет» деп халық арасында 
та рап кеткен аңызда айты-
латын Мұхаммед (с.а.у.) пай ғам-
барымыздың ізбасары са на латын 
Қожа Ахмет Яссауи мавзолейімен 
танысумен жалғасты. Деректі 
аңыздарға сүйенсек, сағананы 
Әмір-Темір түсіне кірген аян бой-
ынша  Қожа Ахмет Яссауиге ар-
нап салдырған. Сағананы аралап 
танысқан ардагерлерді оның са-
лыну  тарихы қатты қызықтырды. 
Бұл жерде қазақ хандары,  
басқа да әулие адамдардың  
сүйектері жерленген. Мұнда да 
тазалықтың, айшықты жасыл же-
лекпен, гүлдермен көмкерілген 
орындардың, мәдениеттіліктің 
куәсі болдық.

Тарихи орындарды арала-
ғанда алған мағлұмат тарымыз 
бен көргендерімізді бір мақала 
ішіне сыйдыру мүмкін емес. 
Осындай тәрбиелік мәні бар са-
парды Шиелі орман және жануар-
лар дүниесін қорғау мемлекеттік 
мекемесінің директоры Ж.Әлиев 
бастаған ұжым ұйымдастырды. 
Ардагерлер аталған ұжымға 
көрсеткен қызметтері үшін 
ризашылықпен алғыс айтып, ба-
таларын берді.

М.ИБРАЕВ,
ардагерлер бастауыш 

ұйымы кеңесінің мүшесі.

Кеңестік жүйе құлап, 
оймақтай он бес одақтас рес-
публика өз алдына отау тіккен 
уақыт.  Қызметтік жолдама-
мен Қызылордаға көштік.  Ол 
кезде облыс орталығында көз 
қызығарлық көрікті орын 
жоқтың қасы. Дегенмен тари-
хи қаланың тамаша үлгісі бізді 
бірден баурады. 

Ескі базар аумағына ор-
наласқандықтан күнделікті 
көз үйренген көне ғимараттар 
туралы қызығушылық арт-
ты. Перовск қаласының ат 
қорасы (кейінгі түрме), тү зем-
дік мектеп (Аль-Асад мекемесі), 
әскери комиссариат, ҚазОАК 
секілді ғимараттар өткенімізді 
жаңғыртып тұратын. Қазақтың 
ақын-жазушылары Сәкен, 
Бейімбет, Ілияс тұрған үй-
лер де тақтайша ілініп, ары-
бері өткенде көз салып 
қоятынбыз. Ел на рыққа 
бейімделген уақыт та 
жаңа үйлер мен ғи-
мараттар салына бас-
тады. «Мәңгілік от» 
алаңына жақын жер-
дегі ескі үй бұзылып, 
орнына  белгілі кәсіп-
кер үй тұрғызды. 
Алғашқыда «қап» деп 
жүрдік. Себебі мұнда мем-
лекет және қоғам қайраткері 
Алма Оразбаева тұрған еді. Та-
рихи жәдігерге  саналы қараған 
кәсіпкер тақтайшаны орнына  
іліп, ұрпақ алдындағы ұлағатты 
іске ыждаһаттылықпен қарады. 

Енді бір мәселе ескерусіз 
қалып жүр. Бүгінгі «Айтбек» 
дүкенінің орнында тоқал тамдар 
болатын. Дәл сол үйлерде қазақ 
әдебиетінің көрнекті өкілі Ілияс 
Жансүгіровтің тұрғаны туралы 
тақтайша ізім-қайым жоғалды. 
Кәсіпкер сол жағдайды назарда 
ұстап, дүкеннің бір бұрышына 
ілгенде құба-құп іс болатын еді.

Бір кездері үйге Алматыдан 
белгілі ақын Қайрат Әлімбек 
келіп,  Ілияс тұрған үйге 
барғанымыз бар. Үй тұрғыны 
өзбек ұлты екен, олар ақын жай-
лы ауыз ашпады, кім екенін де 
білген жоқ. Бұған Қайрат аға 
ренжіп алды да: «Десек те тарих-
ты түгендеген Сыр жұртының 
ақынға деген құрметіне 
ризашылығым шексіз. 
Ақындар қайда қаңғырмады, 
қайда қонақтамады. Оны 
ескеріп жүргендер  кем. Ал, 
Қызылорданың үлгісі көпке 
өнеге» деген еді.

 Ия, жөн-ақ. Қызылорда аста-

на кезінде қазақтың маңдайалды 
марқасқалары осында бол-
ды. Тамаша туындылардың 
туындаған тұсы да осы жерде 
өтті. Қайран, сол шығармаларды 
жинақтап, «Қызылорда же-
ріндегі қаламгерлер жинағы» 
деп жарыққа шығарса қандай 
жақсы!

Көптеген әдебиетті ақтарып 
жүріп, ақын Ілияс 
Жансүгіров тура-
лы тың дерек ізде-
генбіз. Біз кездері 
белгілі журна-
лист Жақсылық 
Бекқожаевтың 

айтқаны 
е с к е 

түседі. Ол: «Ілиястың ұлы, ре-
жиссер Болат Жансүгіров «Сыр 
сұлуы» ансамблі туралы деректі 
фильм түсіруге Қызылордаға 
келді. Сол кездесуде оның 
маған «әкемді осы жақта атып-
ты деген сөз бар» деген еді. 
Бірақ бұл туралы ешқандай 
құжат табылмаған.  Жуырда 
ақынның тағы бір баласы,  жасы 
сексендегі Саят Жансүгіровтің 
Азаттық радиосына берген 
сұхбатын оқыдым.  Енді соған 
назар аударып көрейік. 

«Әкем – Ілияс Жансүгіров, 
шешем – Фатима Төребаева. 
Әкем осы Талдықорғанның 
Ақсу өңірінің тумасы. Шешем 
– Жаңақорғаннан. Екеуі 1928 
жылы Қызылорда ел астанасы 
болып тұрған кезде табысқан. 
Әкем ол кезде Мәскеудегі 
оқуын бітіріп келіп, қызмет 
істеп жүрген кезі. Шешем екі 
сіңлісі мен бір інісі төртеуі 
Ташкент жақтағы 1916 жылғы 
бір соғыста ата-аналарынан ай-
рылып, жетім қалады. Сөйтіп, 
сол Ташкенттегі патша өкіметі 
ашқан интернатта өседі, білім 
алады. Шешем әдемі дауысы 
бар әнші болатын. Сөйтіп, әкем 

екеуі танысып, қосылады. Со-
сын астана Алматыға ауысқанда 
осында көшіп келеді. Ол кезде 
әкем өте беделді, атақ-даңқы 
шығып тұрған кез. Тағдыр со-
лай болған шығар, менің екі 
жасымда әкем мен шешем ажы-
расты. Менен кейін Сайра деген 
қарындасым болды. Бірақ, ол 
шетінеп кетті. Ажырасқаннан 
кейін шешем мені алып, төркіні 
– Түркістан жаққа кетіп қалды. 
1934 жылы Ілияс пен Затаевич 
қазақтың ән-күйін жи-
нап жүрген кезде әкем 
шешемді шақыртып, 
А л м а т ы д а ғ ы 
филармонияға 
орналастыр-
ды. Ше-

шем филармонияда 1936 жылға 
дейін әнші болды. Сол уақытта 
әкем маған келіп тұратын. Біздің 
үй орталық базардың жанында 
жатақханада болатын. Сонда 
әкем келіп, мені еркелетіп, ой-
натып кететін.

Менің әкем халықтың ада-
мы ғой. Сол кездегі мейірімді 
бейнесі әлі көз алдымда. Және 
әкеме деген жылылық әлі күнге 
жүрегімнен кетпейді.

Жастайымнан ағайын-туыс, 
үйге келетін адамдардың бәрі 
әкеңе ұқсайсың деп айтатын. 
Мектепте, кейін Мәскеудегі 
Тау-кен университетінде орыс-
ша оқыдым. Жұмыста да өңшең 
орыстардың арасында бол-
дым. Алайда, тілімді сақтадым. 
Қазір әкем туралы мақала 
жазып тұрамын. Әкемнің өз 
кіндігінен тараған ұрпақтарына 
келетін болсақ, үшінші әйелі 
Фатима Төребаевадан мен және 
кішкентай кезінде шетінеп кет-
кен Сайра есімді қарындасым 
екеуміз. Ал, төртінші әйелі Фа-
тима Ғабитовадан Үміт, Ильфа 
есімді екі қыз, Болат есімді бір 
ұлы бар. Ильфа мен Болат бұл 
күнде бақилық болды. Өзіме 

келсем, Жамал, Ризеда есімді екі 
қызым бар. Жамал – Мәскеуде, 
Ризеда Хорватияда тұрады.

Әкемнің төрт әйелі болған. 
Бірінші әйелі Жәмила өзінің 
жерлесі, өзімен жасты екен. 
Жас кезінде әкем сауықшыл 
болыпты. Өзі де өнерлі адам. 
Дос-жаран көп. Ал, әйелге не ке-
рек? Тыныштық керек. Сөйтіп, 
тағдыр шығар, екеуінің дәм-
тұзы жараспай ажырасып тына-
ды. Одан кейін тағы бір өзінің 
жерлесі Аманша деген кісімен 
қосылады. Білетіндердің айту-
ынша, Аманша деген өзі сұлу, 
мінезі сондай тамаша адам 
болған екен. Ол кез әкемнің 
Киринституттың (Киргиз-
ский институт) бастығы болып 
жұмыс істеген тұсы. Содан ол 
кісі өзі сұранып, Мәскеуге оқуға 
аттанады. Кезекті бір оқу дема-
лысы кезінде ауылға кетіп бара 
жатып, Алматыдағы жолдас-
тарына келеді. Сол жерде дос-
тары оған Аманшаның дүние 
салғанын естіртеді. Сонда осы 
оқиғаны көзімен көрген әкемнің 
Есболатов деген досының әйелі 
«Сыр сандық» деп аталатын 
естелік кітапта Ілиястың әйелін 

жоқтап, еңіреп жылағанын 
жазып, «бүйтіп жарын жоқтап 
жылаған ерді соған дейін де, 
одан кейін де көрмедім» деп 
еске алады. Аманшаны ерекше 
жақсы көрген ғой. Әкеміз Аман-
шадан кейін менің шешеме 
үйленеді. Ажырасқаннан кейін 
өзінің досы Біләл Сүлеевтің әйелі 
Фатима Ғабитоваға қосылады. 
Фатима Жәнібек, Азат және Фа-
рида есімді үш баласымен әкеме 
тиеді. Екеуі қосылғаннан кейін 
сол үйден ұсталып кете барады.

Бұны да айту керек шығар, 
1940 жылы Фатима Ғабитова 
Мұхтар Әуезовтен көтерген 
перзенті – Мұрат Әуезовті 
дүниеге әкеледі. Бәрі бірін-бірі 
білген. Мұхтар әкеммен дос 
болған. 

Әкем ол уақытта Жазушы-
лар одағын басқарған. Қазақтың 
салтымен жаз шыға таудың 
бөктерінде киіз үй тігіп, сон-
да дем алады екен. Сол жақтан 
ұстап әкеткен. Қаладағы 
үйін тінтіп, құжаттарын, 
шығармаларын алып кеткен. 
Кейбір шығармаларының қайда 
екені әлі күнге белгісіз.

Әкемнің шығармаларын, 
басқа да заттарын арбаға тиеп 
әкетіп бара жатқанда Сапарғали 
Бегалин көріп қалып, жүгіріп 
барып, төбелескен бе, тар-
тып алған ба, әйтеуір әкемнің 
бір кітабын алып кетеді. Ол 
әкемнің «Құлагер» поэмасы 
екен. Сөйтіп, «Құлагерді» сақтап, 
әкем ақталған кезде Фатима 
Ғабитоваға әкеліп табыстай-
ды. 1938 жылы 26 ақпанда 
әкемді, Бейімбет Майлинді 
және тағы басқа көптеген 
азаматтарды түнде атқан да, 
Алматының түбіндегі мына 
Жаңалыққа апарып, құлағалы 
тұрған үйлердің іргесіне тастап, 
үйдің қабырғаларын үстерінен 
құлатып кете берген» – дейді. 

Бұл жерде екі мәселені алға 
тартқым келеді. Біріншіден, 
Ілияс Қызылордаға келген кезі 
орда бұзар отыздағы жігіт шағы 
еді. Жалындаған шағы өткен 
қаладан бұрынғыдан бірде-бір 
белгі сақталмаған. Екіншіден, 
қа зіргідей рухани жаңғыруға 
бет бұрыс жасалған уақытта 
ақын ның тұрған үйіне ескерт-
кіш тақта қойылса деген ұсыныс. 
Міне, осы тұрғыдан тиісті орган-
дар назарына аталған мәселені 
еске салып отырмыз.

Қаныбек ӘБДУОВ,
журналист.

КИЕЛІ ШАҺАРҒА 
САПАР

ІЛИЯСТЫҢ
ІЗІ

Алты Алаштың анасы болған 
Сыр өңірі – төрт астананы бой 
көтерген қасиетті мекен.

Еліміздің тарихындағы ал-
ғашқы егіншілік мәдениеттің 
ірі ошағы қала мәдениеті мен 
қорғаныс жүйесі дамыған, 
өзін дік жерлеу құрылыстары 
мен ғұрыптары арқылы ерек-
шеленетін Сырдың көне ар-
насы Жаңадария бойы. Соңғы 
археологиялық зерттеу жұмыс-
тарының нәтижесінде осы 
мәдениеттің төрт бекіністі елді 
мекен (Шірік-Рабат, Бәбіш мола, 
Баланды және Сеңгір там) және 
көп бөлігі жасанды суландыру 
құрылыстарымен байла нысып 
жатқан 200-ге жуық бекініссіз 
ауылдардың орны анық талды.

Бұл өркениет б.з.д. II-IV 
ғасырларда қанатын жайып, 
Шірік-Рабат қаласы Арал маңы 
сақтарының «дах» деп атала-
тын тайпасының астанасы 
болған. Шірік-Рабат қала жұрты 
алғашында тайпа көсемдері, 
әскери қолбасшылары өмір сүріп 
және осында жерленетін бекініс 
қызметін атқарып, кейіннен 
тұрақты үлкен мекенге айналған.

Осы ескерткіштер кешеніне 
мемлекеттік «Мәдени мұра» 
бағдарламасы аясында 2004 
жылдан бастап Ә.Х.Марғұлан 
атындағы Археология инс-
титуты мен Қорқыт ата 
атындағы Қызылорда мемле-
кет тік университетінің қыз-
мет керлері, археолог-ғалым 
Ж.Құрманқұловтың басшы лы-
ғымен Шірік-Рабат археоло-
гиялық экспедициясы құра-
мында кешенді зерттеу 
жұмыстарын жүргізіп келеді.

Ортағасырлық Жанкент қа-
ласы – IX-XI ғасырларда Сыр дың 
төменгі ағысында өмір сүрген 
Оғыз мемлекетінің ас та насы. Ол 
– республикалық санат тағы ірі 
археологиялық ескерткіштердің 
бірі.

Ортағасырлық араб дерек-
терінде Жанкент қаласы Ка-
рьят ал-Хадисма, ал-Мадина 
ал-Джадида деп аталса, парсы 
деректерінде Дих-и-Нау, түркі 
тілінде жазылған еңбектерде Ян-
гикент атауларымен кездеседі. 
Қазақша аудармасында барлық 
атаулар «жаңа қала», «жаңа 
қоныс» мағынасын береді.

Жанкент туралы мәліметтер 
IX-X ғасырларда өмір сүрген 
Ибн Русте, әл-Масуди, Ибн 
Хаукал, әл-Идриси сынды 
ортағасырлық тарихшылардың 
шығармаларында кездеседі. Бұл 
еңбектерде Жанкент қаласы оғыз 
мемлекетінің орталығы ретінде 
суреттеледі. Сонымен қатар, Жан-
кент тұрғындарының су жолы 
арқылы Хорезм жерімен сауда 
байланыстарын жасағандығы 
жайлы да айтылады. Парсы та-
рихшысы Гардизидің жазба-
ларында Ертіс өзенінің бойын 

жайлаған қимақтарға апара-
тын сауда жолының Жанкент 
арқылы өткендігі жайлы дерек 
сақталған. XIV ғасыр тарихшы-
лары Рашид ад-Дин мен Жувей-
ни  өз еңбектерінде Жанкент 
қаласын «Шехркент» деп атаса, 
Махмуд Қашқари мен араб гео-
графы Абульфеданың шығар-
маларында Жанкент қаласы Ян-
гикент атауымен кездеседі.

Жанкент қаласының топы-
рақ астында қалған жұртын 2005 
жылдан бастап Қорқыт ата атын-
дағы Қызылорда мемекет  тік 
университетінің Ә.Х.Марғұлан 
атындағы Археология институ-
тымен және Н.Н.Михлуко-
Маклай атындағы этнология 
және антропология институты 
ғалымдарымен бірлескен Жан-
кент археологиялық экспеди-
циясы зерттеу жұмыстарын 
жүргізуде.

Тарихта Сығанақ қаласы 
қазақтың алғашқы мемлекеті 
– Ақ Орданың астанасы болған. 
Қала 982 жылы салынған де-
ген дерек «Худуд аль-Алам 
мин ал-Машрик ила-л-Магриб» 
(«Шығыстан батысқа дейінгі 
әлем шекаралары») атты  еңбекте 
«Сунақ» атауымен алғаш белгілі 
болды.  «Сығанақ» атауы ежелгі 
түрікше «Қамал, қорған» деген 
мағынаны білдіреді. Хорезм 
шах  (1127-1154жж.) және Ала 
ад-Дин Мухаммед дінсіздерді 
(Мұсылман деректерінде Сы-
ғанақ ХІІ ғ. соңы ХІІІ ғ. басында 
әлі де мұсылман дінін қабылдай 
қоймаған, Тәңірге табынған 
көшпенді қыпшақ хандығының 
шығыс астанасы болатын) 
бағындыру үшін Сығанаққа 
бірнеше дүркін жойқын 
жорықтар жасап, ақыры Сығанақ 
билеушісімен бейбіт келісімге 
келді. Нәтижесінде Сығанақ 
Шығыс қыпшақ даласындағы 

гүлденген қалалардың біріне 
айналды. «Худуд-аль-Аламда» 
Сығанақ диірменінде тартылған 
ұн әлемнің шартарабына тараты-
латыны туралы жазылған.

Сығанақтың ең бір дәуірлеген 
кезеңі – Жошы ханның төртінші 
ұрпағы Сасы-Бұқаның билік 
құрған уақытында (1309-1315) 
болды.  Ерзен ханның тұсында 
Сығанақта Ақ Орда хандарының 
атында күмістен ақша құю 
ісі жолға қойылды. Ол кез-
де хандарының атында ақша 
соғу деген биліктің дербестігін 
көрсететін. 25 жыл билік құрған 
Ерзен хан 1345 жылы дүние са-
лып, Сығанақта жерленгеннен 
бастап Сығанақ Жошы хан – 
Орда ежен әулетінен тараған 
ақордалық ақсүйектерін жерлей-
тін ата қорыққа айналды.

XIV ғасырдың екінші жар-
тысында Ақ Орда мемлекетін 
«Орыс хан ұлысы» деп те атаған. 
Орыс хан Сығанақта хан сарайын 
салдырды. Қазақтың алғашқы 
қарулы қолы «Алаш мыңдығын» 
жасақтап, ақ-қарала ту алып 
жауға шапты. Орыс ханның 
атында ақша соғылды. Сығанақ 
жұрты тарихи әдебиетте 
«Алаш елі» атанды. Сондықтан, 
Алаштың астанасы Сығанақты 
– қазақтың астанасы деп тануға 
толық негіз бар. 

XIV ғасырдың соңына қарай 
Сығанақ үшін күрес күшейді. 
1375-1376 жылдардан бастап бұл 
күреске Мауеренахр билеушісі 
Темір араласа бастады. Ол өз 
ордасына бас сауға іздеп кел-
ген Тоқтамысқа Сығанақты 
сыйға тартуы Орыс хан бастаған 
ақордалықтардың қарсылығын 
тудырды. Қалыптасқан жағдайға 
байланысты Орыс хан 1375 жылы 
үлкен Сарайдан Сығанаққа 
қайтып оралды. 

Орта ғасырларда Сығанақ та-

лай қияметті басынан кешірді. 
Ақ Орда хандары мен Темір 
әулеті арасында, кейінірек 
қазақ хандары мен (Мұрындық, 
Қасым хан) Мұхаммед Шай-
бани, оның ұрпақтары ара-
сында Сығанақ үшін талай 
кескілескен ұрыстар болды. 
XVII-XVIII ғасырларда жоңғар 
шапқыншылығына бірнеше рет 
ұшырады. Үздіксіз жүргізілген 
соғыстардың салдарынан қала 
әлденеше рет шабуылға ұшырап, 
қирап, сынып, ақыры XVIII 
ғасырдың ішінде бір кездері 
салтанаты асып тұрған қала 

үлкен үйіндіге, төбешікке 
айналып жер астын-

да қалды. Сығанақтың 
жайнаған, құлпырған кезін 

көрген Фазлах ибн-Рузбихан 
«Шаһарда күн сайын бес жүз 
түйенің еті қуырылып, кешке 
қарай одан түйір де қалмайды. …
Сығанақтың айналасы көкорай 
дала, тоғай болып келеді. Осы 
арада жабайы ешкi, жабайы 
қой және басқа да жануарлар 
өpiп жүpeдi. Қала тұрғындары 
оларды жаз мезгілінде аулап, 

қысқа азық даярлайды. Құc eтi 
бұл арада өте арзан» деп жазады. 
Қаланың атақты болуындағы 
екі себеп: біріншіден, қала 
өзінің 2000 жылға жуық тари-
хында қаңлылардың, қып-
шақ хандығының (ХІ-ХІІ ғғ.), 
Ақ Орданың (ХІІІ-ХІV ғғ.), 
Әбілхайыр хандығының (ХV ғ.), 
Қазақ хандығының (ХVІ ғ.) аста-
насы болса, екіншіден, қандай 
шапқыншылық болса да, өмірі 
қайта жанданып отырғандығы. 
Әрине, оның Ұлы Жібек жолы-
ның бойында орналасуы да үлкен 

даңққа бөлеген.  
Әбілғазы Бахадүр ханның 

жазбаларында: «Қала қақпалы, 
қуатты дуалдармен қоршалып, 
ішінде сауда үйлері, керуен са-
райлары және басқа да қоғамдық 
құрылыстары бар қала үйлері 
орналасқан. Сығанақ Сырдария 
өңіріндегі ірі тұрақ еді» – деп 
қаланың келбетін, ал Сығанақта 
тұруды армандаған ғұлама ғалым 
һысамиддин әл-Сығанақидың  
(XII-XIII ғғ.) «Болса тәңірім екінші 
өмір қиғандай, Сығанақта көз 

жұмар ем қиналмай» – деген 
жыр жолдары ел тарихында аса 
үлкен роль атқарған қаланың өз 
дәуірінде қаншалықты құрметке 
ие болғандығын көрсетсе керек.

Ұлы Жібек жолының 
маңызды бір тармағының бой-
ында орналасқан Сығанақ 
қаласы Шығыс пен Батыстың 
көптеген ірі  қалаларымен сау-
да, экономикалық, саяси және 
мәдени байланыстарда маңызды 
роль атқарды. 

Тарих тұнған бұл қаланы 
тыңғылықты зерттеу жұмыстары 

тек 2003 жылы «Мəдени мұра» 
бағ дарламасы аясында ғана 
қолға алынып, Қожа Ахмет Яс-
сауи атындағы Халықаралық 
қазақ-түрік университетінің Сы -
ғанақ археологиялық экс пе  ди-
циясы археолог-ғалым С.Жол-
дасбаевтың же тек  шілігімен  
қаланың қи раған үйіндісін 
асқан ыжда ғат тылықпен зерт-
теп, қа ла ны қоршап тұрған 
қорған қа  быр ғаны, үйлерді жəне 
мешіт-медресені қалпына кел-
тіру жұмыстарын қарқынды 
жүргізе бастады. Жобаның бас-
ты мақсаты – ортағасырлық 
Сығанақ қаласының орнын 
ашық аспан астындағы музейге 
айналдырып, еліміз бен өңірдегі 
тарихи əрі рухани жерлердің 
қатарын көбейту болғанымен, 
алайда қаржы мәселесіндегі 
қиын дықтар салдарынан қазба 
жұмыстарын тек 2014 жылы  
қайта жалғастыруға мүмкіндік 
туды. Ұлы Жібек жолының 
қазіргі заманға лайықталған ба-
ламасы – «Батыс Еуропа – Батыс 
Қытай» халықаралық транзиттік 
көлік жолынан мен мұндалап  
Сығанақ қаласының қақпасы 
көрінгендей болды. Кешенді ша-
ралармен іске асыруды аса қажет 
ететін қақпаның айналасындағы 

қолөнер орталықтары, кітап-
хана, мұражайлар мен сауда 
көздерінде тіршілігі қайнаған 
ықылым замандағы бұл 
қасиетті қала, жанашырына 
да, жолаушысына да бауырына 
бүккен  құпияларын аша тарих 
тұңғиығынан тіл қатары анық.

Бақытхан ӘБДІКӘРІМОВ,
физика-математика 

ғылымдарының докторы, 
профессор.

Жан мен тәннің сергек әрі ширақ 
болуы үшін спортты өміріңіздің мәніне 
айналдырғаныңыз жөн. Ауру-сырқау, 
шаршап-шалдығу жиілеп кетсе, оның 
емі – еңбек. Тарқатып айтқанда, дененің 
көп қозғалыста болғаны сан түрлі 
сырқаттан құтқарады. 

Жақында Қызылорда қалалық дене 
шынықтыру және спорт бөлімінің 
басшысы Асылжан Жаманқұловпен 
тілдесудің сәті түсті. Ол бөлімнің 
2018 жылдың 5 айында атқарылған 
жұмыстар туралы айтып берді. 
Қызылордалықтардың спортпен 
қамтылу көрсеткіші бұрынғыдан 
жоғарылаған. 

Бұқаралық спорт түрлерімен жүйелі айна
лысу – үлкен спортқа алғашқы баспалдақ және 
зиянды әдеттерден аулақ болып, қоғамдық 
тәртіпті бұзушылық пен қылмыстың алдын 
алудың тиімді құралының бірі. Қазір Қызылорда 
қаласында спортпен шұғылданушылар саны
ның өсу үрдісі осы кеселдердің жолын кес пек.

Бөлім басшысы бұқаралық спорттық іс
шараларының күнтізбелік жоспарына сәйкес 
биылғы 5 айда 58 спорттық ісшара өткізілгенін 
атап өтті. Облыстық біріншіліктер алдында 8 
оқужаттығу жиыны өткізіліп, түрлі деңгейдегі 
облыстық жарыстар ұйымдастырылды. Қазір 
қалалық дене шынықтыру және спорт бөлімі 
мен облыстық футбол федерациясы қала 
тұрғындары арасында шағын футбол лигасын 
ұйымдастырып келеді. Лигада жалпы 40 коман
да қатысуда. Алдағы уақытта жазғы және қысқы 
маусымдар жүйелі түрде өткізілмек. 

Жұрт көңілінен шыққан шараның тағы бірі 
–тұрғындар арасында қоғамдық бірлестіктер, 
жас тар ресурстық орталықтары ұйымдастыруы
мен өтетін қайырымдылық марафоны мен вело
жарыстар. Күзге дейін екі апта веломарафон, екі 
апта жүгіру жарыстары дәстүрлі түрде өткізіліп 
тұрмақ. Жалқаулықтан жаны ада жандар осы
лайша өз өмірлерін ұзартуға бір қадам болса 
да қарекет қылуда. Бұл – спорт деген өнердің 
жетістігі.

Елге ортақ игілік
Бұқаралық спортты дамытудың алғы 

шарт тарының бірі – ол спорттық ғимарат тар
дың қолжетімділігі. Қызылорда қаласында 
тұрғындардың дене шынықтыру және спортпен 
шұғылдануына арналған 610 спорттық нысан 
бар. Оның ішінде: 3 стадион, 7 спорттық кешен, 
108 спорт зал, 6 бассейн, 1 хоккей корты, 2 ату 
тирі, 8 теннис корты, 85 қосымша салынған және 
лайықтандырылған ғимараттар, 388 қарапайым 

спорт алаңы, 1 жеңілатлетикалық манеж ел 
игілігіне қызмет жасап тұр.

Балалар мен оқушыларды спортқа бау
лу үшін былтыр жеке кәсіпкер қаражатымен 
«Арай» мөлтек ауданында футбол манежі 
пайдалануға берілген. Сонымен қатар, қалалық 
дене шынықтыру және спорт бөлімі демеушілер 
тарта отырып, қаланың және Тасбөгет кентінің 

орталық алаңдарына, М.Ералиева атындағы 
мәдениет үйі мен «Мерей» шағын ауданы №16 
үйдің алдына стритворкаут алаңдары салын
ды. Мұндай алаңқайлар кез келген тұрғын үшін 
ыңғайлы. Бұдан әрі бұқаралық спортты дамыту 
және спорт алаңдарын көбейту мақсатында бюд
жеттен 80 млн теңге бөлініп, қаланың шағын 
аудандарында 20 алаң салынған. Бұл бұқаралық 
спорттың кең етек жаюына оң ықпал жасап 

отыр.
«Қайнар» спорт клубы қоғамдық бірлестігі 

қалада және қалаға қарасты 9 елді мекенде 
тұрғындар мен жастар арасында сауықтыру, 
дене шынықтыру жұмыстарын жүргізуде. Со
нымен қатар, «Евразия», «Мұз айдыны» спорт 
кешендерінде және М.Ералиева атындағы мә
дениет үйінің спорт залында бекітілген кестеге 

сәйкес 320 қала тұрғынына жыл соңына дейін 
күнделікті тегін спорт түрлерімен шұғылдануын 
қамтамасыз етіп келеді.

Тағы бір айта кетерлік жаңалық, Қызылорда 
қаласында Бейбарыс Сұлтан көшесі №198 мекен
жайда «ҚайнарБұлақ» спорттықсауықтыру 
орталығы ашылды. Аталған спорт кешенінде 
спорттың 15 түрінен жаттығу жүргізіледі. Оның 
игілігін қала тұрғындары көріп келеді. Сондай

ақ, балалар мен жасөспірімдер спорт мектептер 
желісін ұлғайту және шұғылданушылар санын 
арттыру бағытында мемлекеттікжеке меншік 
әріптестік аясында осы жылы Қы зылорда қаласы 
«Мерей» шағын ауданында дене шынықтыру
сауықтыру кешенін жалға беру жобасы іске 
қосылып, жоба аясында 1200ге тарта баланы 
спортпен қамту жүзеге асырылған. Қалада спорт 

инфрақұрылымы қарқынды дамып, 
алдағы уақытта көптеген спорт нысан
дарын ел игілігіне беру өз жалғасын 
таба бермек. Халық барды бар деп 
бағалайды. Ендігі кезекте қыстық 
ойындарға арналған нысандар көптеп 
салынса деген бұйымтай да бар. Себебі, 
осы бағытта өзге облыс қатарынан 
қалып қоймауымыз қажет.

«Қажымұқанның» 
қарқыны
Қалалық дене шынықтыру және 

спорт бөліміне тікелей бағыныстағы 
«Қажымұқан» спорт клубында бұқа
ралық спортты дамытып, жастар ды 
ұлттық спортқа тарту мақса тында 
әртүрлі үйірмелер ашылып, қа зіргі 
таңда мыңға жуық тұрғын шұғыл
дануда.

Қалада ұлттық спорт түрлерін 
дамыту үрдісі байқалады. Соның 
дәлелі жастар арасында қалалық дене 
шынықтыру және спорт бөлімінің 
ұйымдастыруымен Қызылорда қаласы 
әкімінің жүлдесі үшін Қажымұқан 
Мұңайтпасұлы атындағы қазақ күре
сінен дәстүрлі республикалық ашық 
турнир 6шы рет өткізілді. Бұл турнир
ге еліміздің бүкіл өңірінен және аудан
дардан 180 спортшы келіп қатысты. 
Турнирдің жеңімпаз жүлдегерлері 
қазақ күре сінен Ұлттық құрама сапы
на кіру мүмкіндігіне ие болды.

Сондайақ, 9 мамыр Ұлы Жеңіс күніне орай 
ипподромда ұлттық спорт тың 4 түрінен (бәйге, 
теңге ілу, көкпар, жамбы ату) жарыстар өткізілді. 
Жеңім паздар автокөлік кілтін иемденді.

Осындай шаралардың жалғасы Қазақстан 
Республикасының Прези денті Н.Ә.Назарбаев 
атындағы жүлде үшін VI Халық спорты ойында
ры аясында өткізіледі. Аталған спартакиадада 13 
спорт түрінен спортшылар бақ сынайды. Қазіргі 

кезде жарысқа қызу дайындық жүруде. Сайысқа 
қаладан барлығы 164 спортшы қатысады. 
Осылайша ұлттық спортқа деген бетбұрыс 
дәстүрімізді дәріптеп, өткенімізді жаңғыртуға 
қызмет жасайды.

Жеңіс – 
жетістіктер жемісі
Қай салада да нәтиже басты орында. 

Спорт шылардың нәтижесі ол – жеңіс. 2018 
жылы облысымыздың басты жетістіктерінің 
бірі Пхёнчхан қаласында (Оңтүстік Корея) 
өткен ХХІІІ қысқы Олимпиада ойындарына 
Қызылорда облысынан мәнерлеп сырғанаудан 
Қазақстан Республикасының халықаралық 
дәрежедегі спорт шебері Элизабет Тұрсынбаева 
қатысты. Бұл мүмкіндікті спортшы 2017 
жылғы 29 наурызда Хельсинкиде (Финлян
дия) өткен Әлем чемпионатында (қысқа және 
еркін бағдарлама қорытындысы бойынша 
191,99 ұпаймен 8 орын) иеленген еді. Элиза
бет Тұрсынбаева қыздар арасындағы жекелей 
сырғанау бойынша Қазақстан спортының тари
хында алғаш рет екі жолдаманы жеңіп алды.

Ал, Назерке Нұрғали Албанияның Дюррес 
қаласында өткен шахматтан 15 жасқа дейінгі 
оқушылар арасындағы Әлем чемпионатын
да жеңімпаз атанды. Назерке швейцар жүйесі 
бойынша классика түрінен 9 турдан 8 ұпай жи
нап, жеңімпаз тұғырынан көрінді. Албанияда 
оқушылар арасындағы Әлем чемпионатына 40 
елден 420 спортшы жүлделерді сарапқа салды.

Қала спортшылары спорттың барлық түрле
рінен жетістіктен кенде емес екені қуан тады. 
Ресейдің СанктПетербург қаласында өткізілген 
жастар арасындағы Әлем чемпионатында 
«Қажымұқан Мұңайтпасұлы» атындағы спорт 
клубының спортшысы Ғани Әділсерік І орынды 
жеңіп алды және Астанада өткен грепплингтен 
Азия чемпионатында осы клубтың өрендері 
Руслан Мұстафа Азия чемпионы атанса, Диана 
Сәдуақасова күміс жүлдені иеленді.    

Өзбекстан мемлекетінің астанасы Ташкент 
қаласында өткен Азия кубогында қызылордалық 
споршылар 3 жүлдені қоржынға салды. Ерлер 
арасында 50 келі салмақ дәрежесінде Нұрдәулет 
Аманқосов күміс жүлде, қыздар арасында 52 келі 
салмақ дәрежесінде Анель Мұхан және 40 келі 
салмақ дәрежесінде Құндыз Жылқыбай қола 
медальді тағынды. Бұл жетістіктермен тоқталып 
қалмай, қала спортшылары жоғары жетістікке 
жетуін жалғастыруда. Атап айтсақ, биыл Жапо
ния мемлекеті Окинава қаласында каратэдодан 
өткен Азия чемпионатында жерлесіміз, жоғары 
спорт шеберлігі мектебінің спортшысы Мөлдір 
Жаңбырбай жеңіске жетті.

Айдар САЙЛАУОВ.

Сыр спортындағы 
СЕРПІН

Әбдіраман Әбішев балық 
аулауға он жеті жасында шықты. 
Әкесі Әбіш ақсақал ауылдастары 
арасында тым беделді болатын. 
Бірақ жас Әбдіраман әкесінің 
мұншама құрметке қалай ие 
болғанын о кезде түсіне бермейтін. 
Оның мән-жайын өзі балықшы 
санатына қосылғасын барып ұқты.

Сол балықшылыққа араласатын отыз 
бірінші жылдың көктемі дауылды, жауын
шашынды болды. Балықшылар біраз күн 
аулауға бара алмады. Теңіз жағалауына 
күнде келеді, әйтсе де дауылдан сескеніп 
кері серпіледі. Осындай бір теңіздің алапат 
ұрған күні бұлардың қосына Әбіш ақсақал 
келді.

– Егінші жауында, балықшы дауылда 
деген ғой, ә, – деп Әбекең жігіттерді бастан
аяқ шолып өтті, – отырыңдар бұғып енде
ше... Бұл дауыл мен білсем бір жетіге созы
лады. Сонда да қозғалмайсыңдар ма? Ее, 
қозғалмаңдар ендеше...

– Дауылға амал қайсы? – деді 
қостағылардың бірі.

– Амал қайсы? – Ол әлгіні айтқан 
адамға жалт бұрылды. – Амал көп істейтін 
болсаң, тек батылдығың жетсе болғаны. 
Ал қорқақ, ұшпа мінезділердің о бастан
ақ теңізбен істес болмағаны дұрыс. Анау 
бұрылыстау, қойнаулау “Сар тереңнен” 
бір қайырып көріңдерші. Ағыс, дауыл жы
лымды алып кетер, деп қауіптенсеңдер 
алдындағы қосалқапқа қарай ауды 
ыңғайлай беріңдер. Сонда жылым 
есілмейді, әрі балығы да түгел алынады. 
Абай болатын бір нәрсе, жылым төккенде 
қайықты дауылға қарсы ұстаңдар, дауыл
мен бетпебет айқасу керек, ыңғайын алып, 
ығысар болсақ, аударып тастайды. Осыған 
батылдықтарың жетсе жылым төгіңдер, 
қорқады екенсіңдер, босқа қоста жатқанша 
ауылға қайтыңдар. 

Сөз сүйектен өтсе керек, жігіттер өре 
түрегелді:

– Кеттік...
Көз қорқақ, қол батыр дегендей, дау

ылмен толқынмен арпалысып жүріп, іңір 
қараңғысында жылымдарын қайырып 
алды. Жиырма центнердей сазан ұстады. 
Ауылаймақ балыққа қарқ болып қалды. 
Бұлардың үлгісімен ертеңіне барлық 
балықшы теңізге лап қойды. Дауыл 
дүмпуінің 78 балл екенін ұмытып та кетті. 
Күш атасын танымайды, деген ғой, дүлей 
табиғат та батылдыққа бас иіп, жуасып 
қалғандай еді...

Әбіш қария көк бестісімен ұлы теңізді 
жағалап ұзап кететін. Содан бір күндері 
оралып соғатын да, жылымшыларды жүр
жүрдің астынан алады екен:

– “Кіші Қаратүп” маңынан лай көрдім, 
тездетіңдер, әйтпесе қыруар дүниеден ай
рылып қаласыңдар, – деп ұрысып болатын, 
– қап мыналардыай, жиналып болмайды
ау енді, ол лайда кемі 50 центнер балық 
жатқанын білмейдіау.

Бір ғажабы, Әбекеңнің сол көз өлшемі 
дәл келетін.

Әбекеңнің әулиелігі, теңіз бен көлдің 
астындағы балықты жұлдызшыдай тап ба
сып білетін арқасы бары жайлы ел аузында 
аңыздай әңгімелер көп.

Жақсықылыш кентінің тұрғыны, 

тоқсан жастың үстіне шығып дүние
ден озған Берістен Жалғасбаев былай 
деген еді:

– Соғыстың аяқталар кезінде елге 
жараланып оралып, Әбіш ақсақалдың жы
лымында болдым. Жазды күні болатын, 
дарияның “Стан” деген жерінде жатырмыз. 
Кермешежылымымызды күнде саламыз, 
бірақ мардымды балық жоқ. Әбекең атына 
мініп, төмен қарай дария жағалап кеткен. 
Бір кездері келіп, “Алшынбайда” көп балық 
келе жатыр, соны қалайда алып қалуымыз 

керек” деді. Жата беріңдер дегесін жата 
бердік, өзі тағы кетті. Түс ауа қайтып келіп, 
“Қызылжардың адамдарына ығызбай 
ау салдырып көрдім, көп балық топта
лып келеді екен” деді. Содан таңғы сағат 
төрттің шамасында бәрімізді тұрғызып 
алып, дарияның оңтайлы жерінен жылым
ды салдырды. Қаумалап жүріп, дарияның 
бұрылысынан жылымымызды шығардық. 
Майлағаны сондай, балықты үштөрт күн 
бойы сүзген едік.

Бұл жерде Әбіш ақсақалдың ата кәсібін 
жетік білгеніне таңданбасқа болмайды. 
Есептеп қарасақ, “Алшынбай” мен “Стан” 
деген дария бойындағы жерлердің ара
сы 3040 шақырым. «Су астында ойнаған 
балықтың орнын білетін қасиеті бар еді» 
– деп отыратын үлкендер. Сонда Әбекең 
балықты қалай жүзіп, қашан келетініне 
дейін біліп отырғаны ғой.

Міне, Әбдіраман Әбішов сондай 
білікті балықшы ұрпағынан еді. Ол 1941
1945 жылдары өз құрбыларымен неміс 
басқыншыларына қарсы ұлы шайқасқа 
қатысты. Бірінші Украина майданын
да болды. КПСС қатарына да соғыста 
жүріп өтті.  Әбдіраман ауылға жеңіспен 
оралғаннан кейін бұрынғы балықшылық 
кәсібіне қайта кірісті.

– Учаскенің бригадирлігін қабылдап ал, 
– деп талай рет өтініш жасады оған колхоз 
председателі, – балықшылар қатарында 
әлі де әйелдер басым ғой, соларға баскөз 
боларсың.

– Жоқ, қиынқыстау жерде қаруы бар 
ерлердің жүргені мақұл болар, – деп күле 
жауап қайыратын ол ылғи, – басшылықты 
сол әйел жолдастарға беріңіз...

Сөйтіп Әбдіраман жылымшылар зве
носын жасақтап алды да ұлы теңізге бет 
қойды. Балықшы теңізге 36 жылын беріпті. 
Ақбас толқынымен, тілсіз табиғатпен 
айқастар жылы. Қасиетті Отанымыз
ды қорғауда жүрген 4 жылын қоссақ 40 
жыл екен. Бұл жылдар ішінде ол жылым 
құрмаған теңіз қолтығы, ол шарламаған 
көл айдыны бұл аумақта қалған жоқ. Жы
лымшылар көбінекөп балықты көшіп 
жүріп, іздеп аулайды. Үштөрт ай бойы 
далада түнеп, “мұз жастанып, қар төсеніп” 
жүріп аулайтын кездері жиі кездеседі. 
Жылымшылар – бұлар жетісегіз адам
нан жасақталған шағын ғана екпінді топ. 

Балықтың бар жеріне тез жиналып, лезде 
жетіп барады. 

Балық – су астының байлығы. Оның ти
ылып, балықшылардың тілімен айтқанда 
“өт қақпай” қалатын кездері де болады. 
Мың метрлік жылым да түк ілмей бос 
шығады. Асым балыққа да жарымай
ды. Осындай толас уақытта Әбішевтерге 
“Тұщы” көлінде балық құр емес, деген ха

бар жетті. Онда жы
лым салынбайды. 
Себеп қайсы десең, 
жылым шығаратын 
майлық жоқ. Жы
лымды қайыру 
үшін түйе тайлы, 
таза жер керек. Ал 
“Тұщы” көлінің 
жағасы шөгірлі, томарлы келеді және 
жағасы ну қамыс. Бұлар жылым торын 
бүлдіреді, жыртады, іліп қалады. Мұнда ау
шылар тәуекел етеді. Олар да 510 құлаштан 
ғана әр жерге бөліпбөліп құрады. Осы 
көлден жылым тартуға Әбішев іштей 
бекіді. Бұл ойын звено мүшелеріне білдіріп 
еді, олар көпке дейін үнсіз қалды.

– Бізден гөрі сізге айқынырақ, – 
деді звенодағы жастардың бірі Сергей 
Мақамбетов: – “Тұщы” көлін бүгешүге сіне 
дейін білесіз. Дегенмен, бізді сол жоспары
ңызбен кеңірек таныстырсаңыз. Менің 
білетінім жылымға майлық болар орын 
жағада жоқ. Ал жылымды судан шығаруға 
тағы болмайды. Неге десеңіз, бұл өзі 
құлама көл, жағалауының тереңдігі төрт
бес құлаш.

– Сергей, сен дұрыс айтасың, – осы бір 
қоңырқай жігіттің өз ойын ашық айта
тынына Әбдіраман риза болып қалды, – 
жағадан жылым тартылмайды, ал судан, 
сол тереңдігі 45 құлаш тереңнен қайырсақ 
ше?

– Ондай жылымда балық тұра ма, жы
лым табанының өзі көл табаннан кісі бойы 
көтеріліп кетеді ғой...

– Менің ойым былай, – деді Әбдіраман 
нақты істі баяндауға көшіп, екі ау қайықты 
қосақтаймыз, үстіне тақтай жауып, екі жер
ден воротушка орнатамыз, қайықтарды 
қозғалмайтын етіп, тұстұстан күшкімен 
бекітеміз. Міне, бұл – майлық болады. Ал 
жылымның енін 10 метрге жеткіземіз. 
Онсыз табаны көтеріліп, шолтаң ете 
қалатыны рас.

– Бәрі бір жылымды қайыққа салғанда 
табаны тым жоғары келеді ғой...

– Иә, жоғары келеді. Ол үшін жылым
ның екі жерінен гүмпілдек соғылады. 
Үріккен балық ауға қашады.

– Ал ау қалай болады, бұрынғы күйінде 
қала ма?

–  Жоқ, олай болмайды. Ол ұзартылады. 
10 метрден кем болмауы тиіс. Және ау 
жақындаған сайын гүмпілдекшілердің са
нын көбейте түсеміз.

– Мұныңыз жөн екен...
... “Тұщыға” Әбішев жылым апарып

ты, – дегенді есіткенде балықшылардың 
көбісі:

– Апырай ә, жылымнан айрылып 
қалмаса неғылсын, – десті. Ал Әбішев 
көлдің қақ ортасынан, 45 метр тереңдіктен 
жылым шығарып, көлдің жарты балығын 
сыпырып алыпты, деген хабар жеткенде:

– Бәрекелді, жігіт деп солар
ды айт, – десті.

Әбішевтің бұл әдісі тағы 
бір қысыл шаңда қол берді. 
Октябрь айының аяқ шенінде 
“Қотанкөлден” шөмішкөлдіктер 
балықты көп алып жатыр деген 
хабар “Қа рабасаттағы” бұларға 
жетті. Сонда  баруға жиналды. 
Сержан Жүсіповтің жылым 
звеносымен серіктесіп, сонда 
тартып кетті. Күн желқобыз бо
латын. “Қотанкөлдің” үсті ала 
қиғаш екен. Мұнда бес жылым 
қайыратын орын барды. Бәрін 
де шөмішкөлдіктер иемденіп 
алған. Кезек  тартуға да көнбеді. 
Сол күні күтті. Ақыры келіспеді. 
Не істеу керек? Кейін қайтудан 
басқа лаж қалмаған кезде:

– Көлдің қақ ортасынанақ жылым 
шығарамыз, – деді Ә.Әбішев қатуланып.

– “Тұщы” көліндегідей ме?
– Иә, сондай...
– 5 жылым не қалдырады. Және бұл көл 

тереңірек қой, дауыл да тынбадыау...
– Тынбайақ қойсын...
Байлам осы болды. Түнімен көз алма

ды. Жылымның еніне тор қосылды. Ол 
ұзартылды. Таң біліне бес жылым төгілді. 
Солардың көтегін ала Әбішев қос қайықты 
су ортасына бекітті.

– Мыналар не істемек? – деді 
шөмішкөлдіктер.

– Қайдам? – десті бәрі де таңданып. 
Түс ауа жылымның алды шыға баста

ды. 1015 центнерден Әбішевтер де жылы
мын шығарды. Онда жеңіл қайықпен ба
рып қайтқандар:

– Әбішев майлатты, – деді.
– Қанша болар?
– 100 центнерден асар және кілең дәу 

сазан.
– Қап, бес жылымнан үріккен балықтың 

сонда киліккеніау... Ұқсатып кеттіау...
Екі майданның ері атанған Әбдіраман 

Әбішев саладағы ересен еңбегі үшін 
«Еңбек Қызыл Ту» орденімен, бірнеше ме
дальдармен марапатталды. Арал балық
шыларының тарихи дәстүрін жалғаған 
Әбекең өзінің туған топырағы Бөгенде 
сексенінші жылдары дүниеден озды, 
олардың өнегелі еңбегі көпке үлгі. Бұл 
күндері даңғайыр балықшының ұрпағы 
Қызылорда қаласында тұрады. Әбдіраман 
мен Ұлмекеннің құтты қойнынан өрбіген 
жеті ұлқыздары еліміздің түрлі салала
рында еңбек етеді.

Шәкірат ДӘРМАҒАНБЕТҰЛЫ,
Қазақстанға еңбегі сіңген мәдениет 

қайраткері, ардагер-журналист.
Арал ауданы.

ДАҢҒАЙЫР 
БАЛЫҚШЫ

BELES

ӨМІР ОЗАДЫ, ӨНЕГЕ ӨШПЕЙДІ
 
Қызылорда теміржолшыларының 

ардагері Лепес Жаниязов 2018 жылдың 
12 шілдесі күні 80 жасында өмірден өтті. 

Ол Қазақстан темір жолы сала
сында ұзақ жылдар бойы еңбек етті. 
Қатардағы депо жөндеушісінен локо
мотив депо сының бастығына дейін 
көтеріліп, еңбек тегі біліктілігі арқа
сында кейінгі толқын ға үлгі болып, 
теміржол саласында көп теген шәкірт 
тәрбиелеп өсірді.

Л.Жаниязовтың еңбегі мемлекет 
тарапынан лайықты бағаланып, «Құр
метті теміржолшы», Парижде өткен 
сапа және технология бойынша ХІХ Халықаралық конвенция
да жүлдегер атанды және «Қазақстан темір жолына 100 жыл» 
медалімен марапатталды.

Ол сыйлы аға, өнегелі әке, сүйікті ата бола білді. Кісілік пен 
кішілікті тең ұстаған абзал адамның салмақты сөзі, парасат
ты пайымы кішінің келешегіне кемел сана қалыптастырады. 
Міне, осындай озық ойлы ардагеріміз Лепес Жаниязовтай 
ел ардақтысының жарқын бейнесі халық жадында мәңгі 
сақталатын болады. 

Қызылорда облысының әкімдігі мен облыстық 
мәслихаты,  «Нұр Отан» партиясының облыстық филиалы, 

Қызылорда облысының Қоғамдық кеңесі.

Кеше Қазалы ауданында қайырымдылық  шара-
лардан қалыс қалмай, қоғам дамуына үлес қосқан 
азаматтарды марапаттауға арналған “Жомарт 
жүрек” шарасы өтті. 

Аудан әкімінің орынбасары Ә.Жарылқағанов өңірде 
Елбасының “Болашаққа бағдар: рухани жаңғыру” мақаласы 
аясында атқарылып жатқан шаралар легін саралап өтті. 
Қоғам дамуына өз үлесін қосқан азаматтарды құрметтеуді 
көздеген бүгінгі шара да жастарға үлгі болатынын жеткізді. 

Аудандық жобалық кеңсе құрамындағы сарапшылар 
кеңесінің шешімімен жарқын болашақ жолында еселі 
еңбек еткен бір топ азамат   құрмет төріне шықты. Олардың 
қатарында «Жыл меценаты» аталымын “Сыр маржаны” 
ЖШС директоры Мінажаддин Өтеев иеленсе, «Туған өлке» 
номинациясымен “Қазалы Жолаушы” жауапкершілігі 
шектеулі серіктестігінің директоры Бекқали Бекбауылов ма
рапатталды. «Жыл тұлғасы» аталымына белсенді азаматтық 
ұстанымымен дараланған “Жылу ХХІ” жауапкершілігі 
шектеулі серіктестігінің директоры Көпжан Бижанов, 
«Жылдың үздік ұйымына» ауданның көркейіп кеңеюіне, 
халықтың әлеуметтік жағдайын көтеруге баса көңіл бөліп, 
өз   үлесін қосып келе жатқан кәсіпорын “РЗА” АҚ және «Ерен 
еріктілік» номинациясына жас кәсіпкер Нұрылла Думан 
лайықты деп танылды. 

 Жеңімпаздарға диплом мен  ескерткіш сыйлық табыс
талды. 

«СБ» ақпарат.

ЖОМАРТ ЖҮРЕК 
ЖЫЛУЫ

КІРПІШ САТЫЛАДЫ
Қызылорда қаласында украиналық құралмен жабдықталған 

М-125 маркалы қатпарлы кірпіш сатылады. Өлшемі 250х120х88 мм, 
250х120х65мм. Байланыс тел.: 8 701 335 96 50, 8 777 058 24 69. (12-5)

«Сыр бойы», «Кызылординские вести», «Ақмешіт апталығы», 
«Ақмешіт жастары» және ауданның барлық басылымдарына 

хабарландыру орналастырғыңыз келсе: 
70-00-49, 70-00-52  телефон да ры арқылы байланысуға болады. 

E-maіl: smjarnama@mail.ru

Қызылорда облысы әкімдігінің 2018 жылғы «05» шілдедегі № 1159 қаулысымен бекітілген

Техникалық және кәсіптік, орта білімнен кейінгі білімі бар мамандарды даярлауға арналған мемлекеттік білім беру тапсырысы

р/с Мамандықтар коды мен атауы Біліктіліктер коды мен атауы Мемлекеттік білім беру 
тапсырысы, орындар саны  

(күндізгі оқу нысаны) 
жергілікті бюджет

Бір маманды 
оқытуға 

жұмсалатын 
шығыстардың 
орташа құны    
 (мың теңге)

9 сынып 
негізінде

11 сынып 
негізінде

1 0101000-Мектепке дейінгі тәрбие және 
оқыту

0101033-Мектепке дейінгі ұйымдардың 
ағылшынша білімі бар тәрбиешісі

50 457,17

2 0103000-Дене тәрбиесі және спорт 0103033-Спорт жаттықтырушысы - 
оқытушы

20 457,17

3 0104000-Кәсіптік білім беру 
(салалар бойынша)

0104023-Өндірістік оқыту шебері, техник-
технолог (барлық аталымдар бойынша)

 20 457,17

4 0105000-Бастауыш білім беру 0105083-Ағылшынша білімі бар бастауыш 
білім беру мұғалімі

50 457,17

5 0108000-Музыкалық білім беру 0108013-Мектепке дейінгі және негізгі 
орта білім беру ұйымдарындағы музыка 
пәнінің мұғалімі

20  457,17

6 0111000-Негізгі орта білім беру 0111013-Қазақ тілі мен әдебиеті мұғалімі 25 457,17
0111023-Орыс тілі мен әдебиеті мұғалімі 25 457,17
0111083-Шетел тілі мұғалімі                                                                                   20  457,17
0111093-Информатика мұғалімі 20 457,17
0111113-Ағылшынша білімі бар 
математика пәні мұғалімі

25  457,17

0111123-Ағылшынша білімі бар физика 
пәні мұғалімі

25  457,17

7 0301000-Емдеу ісі 0301013-Фельдшер 25 25 550,50
0301023-Акушер 25  550,50

8 0302000-Медбикелік іс 0302043-Жалпы практикадағы медбике 25 50 550,50
0302054-Медбике ісінің қолданбалы 
бакалавры

 75 550,50

9 0304000-Стоматология 0304023-Дантист 50  550,50
10 0403000-Әлеуметтік-мәдени  қызметі және 

халықтық көркемдік шығармашылығы 
(бейін бойынша)

0403013-Ұйымдастырушы - педагог 20 457,17

11 0404000-Аспаптық орындау және 
музыкалық өнер эстрадасы
(түрлері бойынша)

0404013-Балалар музыка мектебінің 
оқытушысы, концертмейстер

4  1171,25

0404023-Балалар музыка мектебінің 
оқытушысы, ансамбль, оркестр әртісі 
(жетекшісі)

12 4 1171,25

0404033-Балалар музыка мектебінің 
оқытушысы, халық аспаптар оркестрінің 
әртісі (жетекшісі)

25 7 1171,25

12 0405000-Хор дирижеры 0405013-Оқытушы, хормейстер 9 1 1171,25
13 0407000-Ән салу 0407013-Балалар музыка мектебінің 

оқытушысы, академиялық ән салу әртісі, 
ансамбль солисі

10 2 1171,25

0407023-Балалар музыка мектебінің 
оқытушысы, домбырамен халық әндерін 
орындау әртісі

4  1171,25

14 0408000-Хореография өнері 0408023-Би ансамблі әртісі 9 1 1171,25
15 0502000-Телекоммуникациялық құралдар 

мен тұрмыстық техникаларды жөндеу және 
қызмет көрсету (салалар бойынша)

0502012-Радиоэлектрондық жабдықтарды 
жөндеу және оған  қызмет көрсету 
жөніндегі  
радиомеханик  (радио, теле-, аудио-, 
бейне*)

25 457,17

16 0508000-Тамақтандыруды ұйымдастыру 0508012-Аспаз 50  457,17
17 0510000-Іс қағаздарын жүргізу және 

мұрағаттану 
(қолдану аясы және салалары бойынша)

0510012-Референт-хатшы  25 457,17

18 0511000-Туризм (салалар бойынша) 0511032-Турист агенті 25  457,17
19 0513000-Маркетинг (салалар бойынша) 0513073-Мерчендайзер 20  457,17
20 0514000-Бағалау 0514013-Техник-бағалаушы 20  457,17
21 0515000-Менеджмент 

(қолдану аясы және салалары бойынша)
0515013-Менеджер 20  457,17

22 0601000-Стандарттау, метрология және 
сертификаттау (салалар бойынша)

0601013-Стандарттау технигі 20  457,17

23 0701000-Пайдалы қазбалар кен орындарын 
геологиялық түсіру, іздеу және барлау 
(түрлері бойынша)

0701073-Техник-геолог 20  457,17

24 0706000-Пайдалы қазбаларды ашық 
түрде қазу

0706032-Бұрғылау қондырғысының  
машинисі

25  457,17

0706213-Техник-механик 20  457,17
25 0707000-Тау кен электромеханикалық 

жабдықтарына техникалық қызмет көрсету 
және жөндеу

0707042-Жер асты қондырғыларының 
машинисі

25  457,17

0707142-Сығымдағыш қондырғының 
машинисі

25  457,17

26 0816000-Химиялық технология және 
өндіріс (түрлері бойынша)

0816022-Химиялық талдау зертханашысы 25  457,17

27 0901000-Электр станциялары мен 
желілерінің электр жабдықтары
(түрлері бойынша)

0901012-Электромонтер (барлық атаулар) 25 25 457,17
0901022-Электр станцияларындағы электр 
жабдықтарын жөндеуші электр слесарі

25 457,17

28 0902000-Электрмен қамтамасыз ету 
(салалар бойынша)

0902022-Тарату құрылғыларының электр 
жабдықтарын жөндеу жөніндегі электр 
слесарі

25  457,17

0902033-Техник-электрик 20  457,17
29 0906000-Жылу электр станцияларының 

жылу энергетикалық қондырғылары
0906012-Қазандық жабдықтарын 
аралаушы машинист

25  457,17

30 0907000-Жылу-техникалық жабдық 
және жылумен қамтамасыз ету жүйелері 
(түрлері бойынша)

0907022-Қазандық пен шаң дайындау 
цехтарының жабдықтарын жөндеу слесарі 

25  457,17

31 0910000-Электр және электр механикалық 
жабдықтар (түрлері бойынша)

0910053-Техник-электрик 20  457,17

32 1015000-Машина жасаудағы монтаж және 
автомобильді сынау

1015042-Слесарь-электрмонтаждаушы 25  457,17

33 1108000-Темір-жол жылжымалы 
құрамдарын пайдалану, жөндеу және 
техникалық қызмет көрсету 
(түрлері бойынша)

1108112-Тепловоз машинисі 25  457,17
1108183-Техник-электромеханик 20  457,17

34 1112000-Өнеркәсіп машиналары мен 
жабдықтарын пайдалану

1112032-Слесарь-жөндеуші 25 457,17

35 1114000-Дәнекерлеу ісі 
(түрлері бойынша)

1114032-Дәнекерлеу жұмыстарының 
бақылаушысы

25  457,17

1114063-Техник-механик 20  457,17
36 1115000-Өндірістегі электрлік-

механикалық жабдықтар (түрлері 
бойынша)

1115073-Техник-механик 20  457,17

37 1119000-Тоңазытқыш-компрессорлық 
машиналар және қондырғылар

1119032-Жабдықтарды жөндеу шебері 
(өнеркәсіпте)

25  457,17

38 1201000-Автомобиль көлігіне техникалық 
қызмет көрсету, жөндеу және пайдалану

1201062-Автокөліктердің электр 
құрылғыларын жөндеуші электрик

25  457,17

1201072-Автокөлікті жөндеу слесарі 25  457,17
1201082-Автокөліктер шанағын қалпына 
келтіруші шебер

25 25 457,17

1201092-Көліктерді жөндеу шебері 25  457,17
1201123-Техник-механик 20  457,17

39 1202000-Тасымалдауды ұйымдастыру және 
көлікте қозғалысты басқару 
(салалар бойынша) 

1202063-Техник 20  457,17

40 1203000-Теміржол көлігінде тасымалдауды 
ұйымдастыру және қозғалысты басқару

1203012-4-ші және 5-ші кластардың 
теміржол стансасының кезекшісі

25  457,17

41 1206000-Жол қозғалысын ұйымдастыру 1206012-Жол инспекторы 25  457,17
42 1211000-Тігін өндірісі және киімдерді 

үлгілеу
1211062-Арнайы тігінші  25 457,17

43 1219000-Нан пісіру, макарон және 
кондитерлік өндірісі

1219142-Наубайшы 25  457,17
1219243-Техник–технолог 20  457,17

44 1221000-Балық өндірісі 1221012-Балық өңдеуші  25 457,17
45 1227000-Полиграфия өндірісі 1227103-Техник-технолог 20  457,17
46 1302000-Автоматтандыру және басқару  

(бейін бойынша)
1302023-Электромеханик 20  457,17

47 1303000-Темір жол көлігіндегі автоматика, 
телемеханика және қозғалысты басқару

1303022-Сигнал беру, орталықтандыру 
және бұғаттау құрылғыларына қызмет 
көрсету және жөндеу электр монтері

25  457,17

48 1304000-Есептеу техникасы және 
бағдарламалық қамтамасыз ету 
(түрлері бойынша)

1304043-Техник-бағдарламашы 40  457,17
1304053-Ақпаратты қорғау технигі 100  457,17
1304073-Техник-электроник 20  457,17

49 1305000-Ақпараттық жүйелер 
(қолдану саласы бойынша)

1305033-Техник 40 457,17

50 1306000-Радиоэлектроника 
және байланыс (түрлері бойынша)

1306012-Телекоммуникациялық желілер 
және жүйелер бойынша электромонтер

25 457,17

51 1309000-Оптикалық және электрондық 
құрал-жабдықтар (түрлері бойынша)

1309013-Байланыс технигі 20 457,17

52 1310000-Көлік радио электрондық 
жабдықтарды техникалық пайдалану (көлік 
түрі бойынша)

1310043-Радионавигация, радиолокация 
және байланыс технигі

20  457,17

53 1401000-Ғимараттар мен құрылымдарды 
салу және пайдалану

1401012-Тас қалаушы 75  457,17
1401032-Құрылыс шебері 50  457,17
1401182-Құрылыс слесарі 50  457,17
1401252-Өңдеу құрылыс жұмыстарының 
шебері

25 457,17

1401213-Техник-құрылысшы 20  457,17
54 1402000-Жол-құрылыс машиналарын 

техникалық пайдалану 
(түрлері бойынша)

1402162-Автомобиль кранының машинисі 50  457,17
1402203-Техник-механик 20  457,17

55 1403000-Ішкі санитарлық-техникалық 
құрылғыларды, желдеткіштерді және 
инженерлік жүйелерді монтаждау және 
пайдалану (түрлері бойынша)

1403012-Слесарь-сантехник 25  457,17
1403082-Электргаз дәнекерлеушi  25 457,17

56 1405000-Газбен қамтамасыз ету 
жабдықтары мен  жүйелерін құрастыру 
және пайдалану

1405012-Газ құбырларын пайдалану және 
жөндеу слесарі

50  457,17

1405043-Газ объектілері құрал-жабдығын 
пайдалану технигі

20  457,17

57 1406000-Жергілікті магистральдық және 
желілік құбырларды монтаждау

1406043-Техник-механик  20 457,17

58 1409000-Темір жол құрылысы, жол және 
жол шаруашылығы

1409022-Жасанды ғимараттар мен 
жолдарды жөндеу және ағымдық ұстау 
(босатылған) бригадирі

25  457,17

59 1410000-Автомобиль жолдары мен 
аэродромдар құрылысы

1410013-Техник-құрылысшы 20  457,17

60 1411000-Көпірлер мен көлік үңгі жолдары 1411013-Техник-құрылысшы  20 457,17

61 1412000-Құрылыс бұйымдары мен 
құрастырылымдар өндірісі

1412052-Құрылыс материалдар 
өндірісіндегі жабдықты реттеуші

25  457,17

1412093-Техник-технолог 20  457,17

62 1414000-Жиһаз өндірісі 
(түрлері бойынша)

1414032-Ағаш өңдеу станоктарының 
жұмысшысы

25  457,17

1414072-Ағаш және жихаз өндірісінің 
шебері

25  457,17

63 1418000-Сәулет өнері 1418013-Сызушы 20  457,17
64 1502000-Агрономия 1502043-Өсімдікті қорғау агрономы 20  457,17
65 1504000-Фермер шаруашылығы 

(бейін бойынша)
1504032-Жеміс-көкөніс өсіруші 25 25 457,17

1504072-Ауыл шаруашылығы 
машиналары мен тракторларын реттеуші

25  457,17

1504092-Электр жабдықтарына қызмет 
көрсету электр монтері

25  457,17

1504102-Слесарь-жөндеуші 25  457,17
1504113-Фермер 60  457,17

66 1508000-Орман шаруашылығы, бақ-саябақ 
және ландшафт құрылысы 
(түрлері бойынша)

1508043-Орман шебері 20  457,17

67 1509000-Экология және табиғатты қорғау 
қызметі (түрлері бойынша)

1509013-Жер қойнауын қорғау және 
пайдалану жөніндегі инспектор

20 457,17

1509023-Ерекше қорғалатын табиғат 
аумақтарының технигі

20  457,17

1509033-Техник-гидромелиоратор 20  457,17
68 1510000-Ауыл шаруашылығын 

механикаландыру
1510043-Техник-механик 20  457,17

69 1513000-Ветеринария 1513032-Ветеринарлық санитар 25  457,17
1513063-Ветеринарлық техник 40  457,17
1513083-Ветеринарлық фельдшер- 
инспектор

40  457,17

70 1516000-Өрт қауіпсіздігі 1516013-Өрт сөндіру инспекторы 25  457,17
71 1517000-Төтенше жағдайда қорғау  

(бейін бойынша)
1517033-Техник  20 457,17

Барлығы 2663 445

«Бiлiм туралы» Қазақстан Республикасының 2007 жылғы 
27 шiлдедегi Заңының 6-бабы 2-тармағының 8)/тармақшасына 
сәйкес Қызылорда облысының әкімдігі ҚАУЛЫ ЕТЕДІ:

1. Қоса беріліп отырған техникалық және кәсіптік, орта 
білімнен кейінгі білімі бар мамандарды даярлауға арналған 
мемлекеттік білім беру тапсырысы бекітілсін.

2. «Техникалық және кәсіптік, орта білімнен кейінгі 
білімі бар мамандарды даярлауға арналған мемлекеттік 
білім беру тапсырысын  бекіту туралы» Қызылорда облысы 
әкімдігінің 2017 жылғы 22 маусымдағы №814 қаулысының 
(нормативтік құқықтық актілерді мемлекеттік тіркеу 
Тізілімінде 5886 нөмірімен тіркелген, Қазақстан Республикасы  

нормативтік құқықтық актілерінің электрондық эталондық 
бақылау банкінде 2017 жылғы 1 шілдеде жарияланған) күші 
жойылды деп танылсын.

3. «Қызылорда облысының білім басқармасы» мемлекеттік 
мекемесі заңнамада белгіленген тәртіппен осы қаулыдан 
туындайтын шараларды қабылдасын.

4. Осы қаулының орындалуын бақылау Қызылорда облысы 
әкімінің орынбасары Р.Р. Рүстемовке жүктелсін.

5. Осы қаулы алғашқы ресми жарияланған күнінен кейін 
күнтізбелік он күн өткен соң қолданысқа енгізіледі. 

Қызылорда облысының әкімі             Қ.Көшербаев.

Техникалық және кәсіптік, орта білімнен кейінгі білімі бар 
мамандарды даярлауға арналған мемлекеттік білім беру тапсырысын 

бекіту туралы
«Қызылорда облысының денсаулық 

сақтау басқармасы» мемлекеттік мекемесі 
«Мемлекеттік - жекешелік әріптестік (бұдан әрі 
– МЖӘ) жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы №725 бұйрығы 
негі зінде  төмендегі  7  мемлекеттік-жекешелік 
әріптестік жобасын  іске асыру мақсатында  же-
кеше әріптесті айқындауда конкурс өткізіле тінін  
хабарлайды. Атап айтқанда,

- Арал ауданы Шижаға ауылдық округіндегі 
дәрігерлік амбулаторияның құрылысы;

- Қазалы ауданы Каукей ауылдық окру-
гіндегі дәрігерлік амбулаторияның құрылысы;

- Қазалы ауданы Бозкөл ауылдық окру-
гіндегі дәрігерлік амбулаторияның құрылысы;

- Қармақшы ауданы Тұрмағамбет ауылдық 
округ індегі дәрігерлік амбулаторияның құры-
лысы;

- Қармақшы ауданы Жаңажол ауылдық 
окру гіндегі дәрігерлік амбулаторияның құры-
лысы;

- Жалағаш ауданы Мырзабай ауылдық 
округіндегі дәрігерлік амбулаторияның құрыл-
ысы;

- Шиелі ауданы Бекежанов ауылдық окру-
гіндегі дәрігерлік амбулаторияның құрылысы.

1. Жобаның мақсаты: 
Ауылдық округтерінде халық тұрғын-

дарына алғашқы медициналық-санитарлық 
көмек көрсетуде, сапалы медициналық 
қызметтердің көрсеткіштеріне қол жеткізу, ау-
руханада стацио нарлық ағымын түсіру және 
алғашқы медициналық-санитарлық көмекті 
жетілдіру. Медициналық құрал-жабдықтар мен 
техноло гиялық жабдықтарды қоса алғанда ны-
санды  материалды-техни калық жарақтандыру. 

2. Жобаның құны:
Типтік жобалық-сметалық құжаттамаға 

сәйкес, әлеуетті жекеше әріптес амбулаторияның 
құрылысы «Қызылорда облысының Сырдария 
ауданындағы Инкарардария ауылында ауысымда 
30 келушіге арналған дәрігерлік амбулаторияның 
құрылысы» жобасы бойынша жүзеге асырыла-
тын болады. 2017 жылғы 27 қазандағы №14-0217 
/ 17 мемлекеттік сараптаманың қорытындысы. 
Жобаны жаңа жер теліміне қайта пайдалану (бай-
ланыстыру).

3. Іске асыру мерзімі және кезеңі: 
Іске асыру мерзімі:
1) инвестициялық кезең –  жұмыс жобасына 

сәйкес МЖӘ нысанын жеке кәсіпкер 4 ай  салып, 
мемлекет меншігіне береді; 

2) инвестициялық кезеңнен кейін – МЖӘ 
нысанын мемлекет меншігіне беріп және жеке 
кәсіпкер МЖӘ нысанына қызмет көрсетеді.

Жобаны іске асыруды бастау мерзімі – 2018 
жыл.

Аяқталу мерзімі- 2021 жыл.
Іске асыру кезеңі:
2018 ж 4 ай  – инвестициялық кезең;
2018-2021 жылдар – 4 жыл аралығында 

нысанға қызмет көрсету.
4. Мемлекеттік қолдау шаралары:
Инвестициялық шығындардың өтемақысы 

(ИШӨ), 3 жыл қолжетімділік үшін ақы төлеу.
5.Жобаның техника-экономикалық та-

лаптары:
1) жер телімінің көлемі 0,3 га;
2) жалпы ауданы  369,4  м2; 
6. Басты көрсеткіштері: Амбулатория 

ғимараты бір қабатты, тікбұрышты 30,0x12,3м 
өлшемдерімен. Ғимараттың биіктігі – 3,0м.

Медициналық дәрігерлік амбулатория ғи-
ма  раты функционалды түрде балалар мен ере-
сектер жалпы практика бөлімі, күндізгі стацио-
нар, қосалқы қызмет кабинеттерінің топтарына 
бөлінеді.

Балалар мен ересектерді қабылдау үшін 
ауруханаға дейінгі қабылдау бөлмелері, медици-

налық қабылдау, оқу бөлмелері, процедуралық, 
сүзгі қорапшасы, оқшаулау бөлмесі, қышқыл 
жинау бөлмесі, талдау жүргізу бөлмесі, физио-
терапия емдеу бөлмесі, ересектер мен балаларға 
арналған күндізгі стационар бөлмесі.

6. Ұйымдастырушының байланысу де-
рек тері:  

Қызылорда қаласы, Қызылорда облысы, 
Қазақстан Республикасы, «Қызылорда облы-
сының денсаулық сақтау басқармасы» мемле-
кеттік мекемесі, мекен-жайы Абай даңғы лы 
№27 3-қабат, 310-кабинет, тел.: 8/7242/40-04-51, 
электронды пошта: uzdr.korda.gov.kz, жауап ты 
орындаушының А.Т.Ә: Бюджеттік бағдар ла-
маларды жоспарлау және медициналық қызмет-
тің көлемін орналастыру бөлімінің бас маманы: 
М.Ш.Асанова.

7. Жоба ұсынысын берудің түпкілікті 
мерзімі: 03.08.2018 ж.

***
Қызылорда облысының әкімдігі, «Облыс-

тық  денсаулық сақтау басқармасы» МЖӘ 
арқылы  жеке серіктестікті анықтау бойынша кон-
курс бастау туралы хабарлайды, «Жеті орталық 
аудандық ауруханаларды және «№6 қалалық 
емхана ШЖҚ МКК-ні» медициналық техника-
мен кешенді жарақтандыру»және «Қызыл орда 
облысының консультативтік-диагнос тикалық 
орталығы» ШЖҚ МКК «Қызыл орда облысының 
туберкулезге қарсы диспансер» медициналық 
техникамен кешенді жарақ тандыру» жобасы 
бойынша әлеуетті жеке серіктестерді конкурсқа 
қатысуға шақырады.

«7 аудандық орталық ауруханаларды жә -
не «№6 қалалық емхана ШЖҚ МКК-ні», «Қы -
зылорда облысының консультативтік-диаг  нос -
ти калық орталығы» ШЖҚ МКК «Қы зыл орда 
облысының туберкулезге қарсы диспансер» 
ММ медициналық техника мен кешенді жарақ-
тандыру» медициналық персоналдың қыз ме тіне 
кейінгі қызмет көрсетуді және оқытуды меди-
циналық  жабдықтармен жабдықтауды қамта-
масыз етеді.

Қызмет саласы: денсаулық сақтау.
МЖӘ түрі: шарттық МЖӘ.
Жобаның мерзімі: 2018-2022 жж.
Әлеуетті жеке серіктестіктің қызметі: меди-

циналық техникамен жабдықтау және сервистік 
қызмет көрсету бойынша жұмыстарды орындау-
ды қамтамасыз ету.

Болжамды шығындарды өтеу және 
кіріс терді алу көздері: МЖӘ келісімі бойын-
ша инвестициялық шығындарды өтеу және 
қолжетімділікті төлеу.

Конкурсқа қатысуға біліктілік талаптарына 
жауап беретін барлық әлеуетті қатысушыларға 
рұқсат етіледі, «Мемлекеттік жекешелік әріп-
тестік туралы» ҚР заңының  32-бабында және 
конкурстық құжаттамада көрсетілген.

Конкурстық құжаттаманың көшірмесін са-
ғат 9-00-ден бастап 19-00-ге дейін көрсетілген 
мекен жайдан алуға болады, Қызылорда қаласы, 
Абай көшесі 27, «Қызылорда облыстық денсау-
лық сақтау басқармасы».

Конкурстық құжаттама тегін ұсынылады.
Конкурсқа қатысуға араналған конкурстық 

өті німдер, сондай-ақ конверттерде мөрленген 
білік ті лік іріктеу үшін құжаттарды әлеуетті қа-
тысушылар аталған мекен жай бойынша мақ-
сатты түрде ұсынады.

Толық ақпарат алу үшін көрсетілген мекен 
жайдағы байланыс тел:  М. Асанова 8 (771) 087-
90-41. М.Айдосова 8 (702) 922-20-10.

Конкурстық өтінімдер салынған конверт-
терді ашу 2018 ж. 10 тамызда аталған мекенжай 
бойынша жүзеге асырылатын болады.

***
«Қызылорда облысының денсаулық сақ-

тау басқар масы» мемлекеттік мекемесі «Мемле-

кеттік - жекешелік әріптестік (бұдан әрі – МЖӘ) 
жобаларын жоспарлаудың және іске асырудың 
кейбір мәселелері туралы» Қазақстан Респу-
бликасы Ұлттық экономика министрінің м.а. 
2015 жылғы 25 қарашадағы №725 бұйрығы 
негізінде «Қызылорда облысы Шиелі  ауданы 
Жөлек ауылдық округіндегі дәрігерлік амбула-
тория құрылысы» туралы жобасын іске асыру 
мақсатында  жекеше әріптесті айқындауда кон-
курс өткізілетінін  хабарлайды.

1. Жобаның мақсаты: Шиелі  ауда-
ны Жөлек ауылдық округіндегі 1715 халық 
тұрғындарына алғашқы медициналық-сани-
тар лық көмек көрсетуде, сапалы медициналық 
қыз меттердің көрсеткіштеріне қол жеткізу, ауру-
ханада стационарлық ағымын түсіру және алғаш-
қы медициналық-санитарлық көмекті жетіл діру. 
Медициналық құрал-жабдықтар мен техно-
логиялық жабдықтарды қоса алғанда нысанды  
материалды-техникалық жарақтандыру.

2. Жобаның құны:
МЖӘ жобасының құны –170 036 мың 

теңге.
Жобалық-сметалық құжаттамаға сәйкес 

«Қызылорда облысы Шиелі  ауданы Жөлек 
ауылдық округіндегі дәрігерлік амбулатория 
құрылысы» (2017 жылдың  27 қазан  «Мемсарап-
тама» РМК №14-0217/17 мемлекеттік сараптама 
қорытындысы) ағымдағы деңгейдегі бағамен 
жалпы құрылысының құны – 129 959 мың теңгені 
құрайды.

3. Іске асыру мерзімі және кезеңі:
Іске асыру мерзімі:
1) инвестициялық кезең -  жұмыс жобасына 

сәйкес МЖӘ нысанын жеке кәсіпкер 4 ай  салып, 
мемлекет меншігіне береді; 

2) инвестициялық кезеңнен кейін - МЖӘ 
нысанын мемлекет меншігіне беріп және жеке 
кәсіпкер МЖӘ нысанына қызмет көрсетеді.

Жобаны іске асыруды бастау мерзімі – 2018 
жыл.

Аяқталу мерзімі- 2021 жыл.
Іске асыру кезеңі:
2018 ж 4 ай  – инвестициялық кезең;
2018-2021 жылдар –  4 жыл аралығында 

нысанға қызмет көрсету.
4. Мемлекеттік қолдау шаралары:
Инвестициялық шығындардың өтемақысы 

(ИШӨ), 3 жыл қолжетімділік үшін ақы төлеу.
5. Жобаның техника-экономикалық та-

лаптары:
1) жер телімінің көлемі 0,3 га;
2) жалпы ауданы  369,4  м2; 
6. Басты көрсеткіштері: Амбулатория 

ғимараты бір қабатты, тікбұрышты 30,0x12,3м 
өлшемдерімен. Ғимараттың биіктігі – 3,0м.

Медициналық дәрігерлік амбулатория ғи-
ма раты функционалды түрде балалар мен ересек-
тер жалпы практика бөлімі, күндізгі стационар, 
қосалқы қызмет кабинеттерінің топтарына бө-
лінеді.

Балалар мен ересектерді қабылдау үшін 
ауруханаға дейінгі қабылдау бөлмелері, медици-
налық қабылдау, оқу бөлмелері, процедуралық, 
сүзгі қорапшасы, оқшаулау бөлмесі, қышқыл 
жинау бөлмесі, талдау жүргізу бөлмесі, физио-
терапия емдеу бөлмесі, ересектер мен балаларға 
арналған күндізгі стационар бөлмесі.

7. Ұйымдастырушының байланысу де-
рек  тері:  Қызылорда қаласы, Қызылорда об-
лысы, Қазақстан Республикасы, «Қызылорда 
облысының денсаулық сақтау басқармасы» мем-
лекеттік мекемесі, мекен-жайы Абай даңғы лы 
№27 3-қабат, 310-кабинет, тел.: 8/7242/40-04-51, 
электронды пошта: uzdr.korda.gov.kz, жау апты 
орындаушының А.Т.Ә: Бюджеттік бағ  дар-
ламаларды жоспарлау және медициналық қыз -
меттің көлемін орналастыру бөлімінің бас мама-
ны: М.Ш. Асанова.

8. Жоба ұсынысын берудің түпкілікті 
мерзімі: 18 .07.2018 ж.

Жекеше  әріптесті айқындауда конкурс өткізуді хабарлау 
және конкурс құжаттарының көшірмесін ұсыну туралы

Жекеше  әріптесті айқындауда конкурс өткізуді хабарлау 
және конкурс құжаттарының көшірмесін ұсыну туралы

«Қызылорда облысының дене 
шынықтыру және спорт басқармасы» 
мемлекеттік мекемесі «Мемлекеттік-жекешелік 
әріптестік жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы №725 
бұйрығының негізінде «Шиелі ауданы Бестам 
ауылдық округіндегі спорт  кешенін жалға алу» 
жобасын іске асыру мақсатында жеке серіктесті 
айқындауда конкурс өткізілетінін  хабарлайды.

1. Жобаның мақсаты: тұрғындар 
арасында бұқа ралық спортты дамыту, 
тұрғындарды спортпен қамту үшін жағдай 
жасау, оқу-жаттығу жиындарын өткізу үшін 
мүмкіндік орнату, спорт түрлері бойынша 
(күрес түрлері, таеквондо, тоғызқұмалақ) даму-
ына жәрдемдесу, тұрғындарға спорттық қызмет 
көрсету мақсатында спорт кешенін жалға алу. 
Бұқаралық дене шынықтыру және сауықтыру 
барысын дамытуда тиісті жағдайлар жасау. 
Қызылорда облысында дене шынықтыру және 
спорттың материалдық-техникалық базасын 
нығайту.

2. Жобаның техника-экономикалық 
талаптары:

1)  жер учаскесінің алаңы - 0,1000 га;
2)  жалпы алаңы - 334,0 м2;
3. Басты көрсеткіштері: спорт ке-

шенінің ғимараты бір қабатты, жалпы көлемі 
26,7м * 12,5м. Салмақ түсірілетін конструк-
ция биіктігі 4,0 м кем емес. Ғимаратта күрес 
түрлері, таеквондо, тоғызқұмалақ залдары, 
жаттықтырушылар бөлмесі, 2 киім ауысты-
ратын  және 2 жуынатын бөлмелер, әжетхана 
(ерлер,  әйелдер), сондай-ақ кіреберіс алаңы 
болуы қажет. 

4. Ұйымдастырушының байланы-
су деректері: «Қызылорда облысының 
дене шынықтыру және спорт басқармасы» 
мемлекеттік мекемесі, тел.:8/7242/23-06-40, 
электронды пошта: ufs@korda.gov.kz, жауапты 
орындаушының А.Т.Ә: басқарманың қаржы 
және бухгалтерлік есеп бөлімінің басшысы 
Жұматов Серік Айдарбекұлы.

5. Жоба ұсынысын берудің түпкілікті 
мерзімі: бұқаралық ақпарат құралдарында 
конкурс өткiзу туралы хабарландыру орналас-
тырылған күннен бастап 30 (отыз) күн.

***
«Қызылорда облысының дене шынық-

тыру және спорт басқармасы» мемлекеттік 
мекемесі «Мемлекеттік-жекешелік әріптестік 
жобаларын жоспарлаудың және іске асырудың 
кейбір мәселелері туралы» Қазақстан Респу-
бликасы Ұлттық экономика министрінің м.а. 
2015 жылғы 25 қарашадағы №725 бұйрығының 
негізінде «Қы зылорда облысы Жалағаш 
ауданындағы спорт  кеше нін жалға алу» жо-
басын іске асыру мақсатында жеке серіктесті 
айқындауда конкурс өткізілетінін  хабарлайды.

1. Жобаның мақсаты: тұрғындар 
арасында бұқаралық спортты дамыту, тұр-
ғындарды спортпен қамту үшін жағдай жасау, 
оқу-жаттығу жиындарын өткізу үшін мүмкіндік 
орнату, спорт түрлері бойынша (күрес түрлері, 
бокс,  таеквондо, баскетбол, волейбол, мини-
футбол) дамуына жәрдемдесу, тұрғындарға 
спорт тық қызмет көрсету мақсатында спорт 
кешенін жалға алу. Бұқаралық дене шынық-
тыру және сауықтыру барысын дамытуда тиісті 
жағдайлар жасау. Қызылорда облысында дене 
шынықтыру және спорттың материалдық- 
техникалық базасын нығайту.

2. Жобаның техника-экономикалық 
талаптары:

1)  жер учаскесінің алаңы - 1,6327 га;
2)  жалпы алаңы - 2200,0 м2;
3. Басты көрсеткіштері: спорт кешенінің 

ғима раты бір қабатты, жалпы көлемі 72 м * 
30,7 м. Салмақ түсірілетін конструкция биіктігі 
4,20 м кем емес. Ғимаратта күрес түрлері, бокс, 
таеквондо, баскетбол, волейбол, минифутбол 
залдары, жаттықтырушылар бөл месі, 2 киім 

ауыстыратын және 2 жуынатын бөлмелер, 
әжетхана (ерлер,  әйелдер), сондай-ақ кіреберіс 
алаңы болуы қажет. 

4. Ұйымдастырушының байланы-
су деректері: «Қызылорда облысының дене 
шынықтыру және спорт басқармасы» мемле-
кеттік мекемесі, тел.:8/7242/23-06-40, элек-
тронды пошта: ufs@korda.gov.kz, жауапты 
орындаушының А.Т.Ә: басқарманың қаржы 
және бухгалтерлік есеп бөлімінің басшысы 
Жұматов Серік Айдарбекұлы.

5. Жоба ұсынысын берудің түпкілікті 
мерзімі: бұқаралық ақпарат құралдарында 
конкурс өткiзу туралы хабарландыру орналас-
тырылған күннен бастап 30 (отыз) күн.

***
«Қызылорда облысының дене шынықтыру 

және спорт басқармасы» мемлекеттік мекемесі 
«Мемлекеттік-жекешелік әріптестік жобала-
рын жоспарлаудың және іске асырудың кейбір 
мәселелері туралы» Қазақстан Республика-
сы Ұлттық экономика министрінің м.а. 2015 
жылғы 25 қарашадағы №725 бұйрығының 
негізінде «Қызылорда облысы Жаңақорған 
ауданындағы спорт  кешенін жалға алу» жо-
басын іске асыру мақсатында жеке серіктесті 
айқындауда конкурс өткізілетінін  хабарлайды.

1. Жобаның мақсаты: тұрғындар ара-
сында бұқаралық спортты дамыту, тұрғын-
дарды спортпен қамту үшін жағдай жасау, оқу-
жаттығу жиындарын өткізу үшін мүмкіндік 
орнату, спорт түрлері бойынша (қазақ күресі, 
таеквондо, дзюдо, ауыр атлетика, шахмат) 
дамуына жәрдемдесу, тұрғындарға спорттық 
қызмет көрсету мақсатында спорт кешенін 
жалға алу. Бұқаралық дене шынықтыру және 
сауықтыру барысын дамытуда тиісті жағдайлар 
жасау. Қызылорда облысында дене шынықтыру 
және спорттың материалдық-техникалық база-
сын нығайту.

2. Жобаның техника-экономикалық 
талаптары:

1)  жер учаскесінің алаңы - 0,0409 га;
2)  жалпы алаңы - 1132,0 м2;
3. Басты көрсеткіштері: спорт кешенінің 

ғимараты екі қабатты, жалпы көлемі 11м * 35м. 
Салмақ түсірілетін конструкция биіктігі 4,20м 
кем емес. Ғимаратта қазақ күресі, таеквон-
до, дзюдо, ауыр атлетика,  шахмат залдары, 
жаттықтырушылар бөлмесі, 2 киім ауысты-
ратын  және 2 жуынатын бөлмелер, әжетхана 
(ерлер,  әйелдер), сондай-ақ кіре-беріс алаңы 
болуы қажет. 

4. Ұйымдастырушының байланы-
су деректері: «Қызылорда облысының 
дене шынықтыру және спорт басқармасы» 
мемлекеттік мекемесі, тел.:8/7242/23-06-40, 
электронды пошта: ufs@korda.gov.kz, жауапты 
орындаушының А.Т.Ә: басқарманың қаржы 
және бухгалтерлік есеп бөлімінің басшысы 
Жұматов Серік Айдарбекұлы.

5. Жоба ұсынысын берудің түпкілікті 
мерзімі: бұқаралық ақпарат құралдарында 
конкурс өткiзу туралы хабарландыру орналас-
тырылған күннен бастап 30 (отыз) күн.

***
«Қызылорда облысының дене 

шынықтыру және спорт басқармасы» 
мемлекеттік мекемесі «Мемлекеттік-жекешелік 
әріптестік жобаларын жоспарлаудың және 
іске асырудың кейбір мәселелері туралы» 
Қазақстан Республикасы Ұлттық экономика 
министрінің м.а. 2015 жылғы 25 қарашадағы 
№725 бұйрығының негізінде «Жаңақорған 
ауданы Сүттіқұдық ауылдық округіндегі дене-
шынықтыру сауықтыру кешенін жалға алу» 
жобасын іске асыру мақсатында жеке серіктесті 
айқындауда конкурс өткізілетінін  хабарлайды.

1. Жобаның мақсаты: тұрғындар арасын-
да бұқаралық спортты дамыту, тұрғындарды 
спортпен қамту үшін жағдай жасау, оқу-
жаттығу жиындарын өткізу үшін мүмкіндік 
орнату, спорт түрлері бойынша (еркін күрес, 

әйелдер күресі, бокс, тоғызқұмалақ, гандбол) 
дамуына жәрдемдесу, тұрғындарға спорттық 
қызмет көрсету мақсатында спорт кешенін 
жалға алу. Бұқаралық дене шынықтыру және 
сауықтыру барысын дамытуда тиісті жағдайлар 
жасау. Қызылорда облысында дене шынықтыру 
және спорттың материалдық-техникалық база-
сын нығайту.

2. Жобаның техника-экономикалық 
талаптары:

1)  жер учаскесінің алаңы - 0,4000 га;
2)  жалпы алаңы - 1855,0 м2;
3. Басты көрсеткіштері: спорт кешенінің 

ғимараты бір қабатты, жалпы көлемі 24м * 43м 
+ 33,7м * 20,5м. Салмақ түсірілетін конструк-
ция биіктігі 6,0м және 4,0м кем емес. Ғимаратта 
еркін күрес, әйелдер күресі, бокс, гандбол, 
тоғызқұмалақ залдары, жаттықтырушылар 
бөлмесі, 2 киім ауыстыратын  және   2 жуы-
натын бөлмелер, әжетхана (ерлер,  әйелдер), 
сондай-ақ кіреберіс алаңы болуы қажет. 

4. Ұйымдастырушының байланысу 
деректері: 

«Қызылорда облысының дене шынық-
тыру және спорт басқармасы» мемлекеттік 
мекемесі, тел.:8/7242/23-06-40, электронды 
пошта: ufs@korda.gov.kz, жауапты орын-
даушының А.Т.Ә: басқарманың қаржы және 
бухгалтерлік есеп бөлімінің басшысы Жұматов 
Серік Айдарбекұлы.

5. Жоба ұсынысын берудің түпкілікті 
мерзімі: бұқаралық ақпарат құралдарында 
конкурс өткiзу туралы хабарландыру орналас-
тырылған күннен бастап 30 (отыз) күн.

***
«Қызылорда облысының дене шынықтыру 

және спорт басқармасы» мемлекеттік мекемесі 
«Мемлекеттік-жекешелік әріптестік жобала-
рын жоспарлаудың және іске асырудың кейбір 
мәселелері туралы» Қазақстан Республика-
сы Ұлттық экономика министрінің м.а. 2015 
жылғы 25 қарашадағы №725 бұйрығының  
негізінде «Шиелі ауданы Төңкеріс ауылдық 
округіндегі спорт  кешенін жалға алу» жоба-
сын іске асыру мақсатында жеке серіктесті 
айқындауда конкурс өткізілетінін  хабарлайды.

1. Жобаның мақсаты: тұрғындар 
арасында бұқаралық спортты дамыту, 
тұрғындарды спортпен қамту үшін жағдай 
жасау, оқу-жаттығу жиындарын өткізу үшін 
мүмкіндік орнату, спорт түрлері бойынша 
(дзюдо, бокс, гандбол, таеквондо) дамуына 
жәрдемдесу, тұрғындарға спорттық қызмет 
көрсету мақсатында спорт кешенін жалға алу. 
Бұқаралық дене шынықтыру және сауықтыру 
барысын дамытуда тиісті жағдайлар жасау. 
Қызылорда облысында дене шынықтыру және 
спорттың материалдық – техникалық базасын 
нығайту.

2. Жобаның техника-экономикалық 
талаптары:

1)  жер учаскесінің алаңы - 0,1000 га;
2)  жалпы алаңы - 900,0 м2;
3. Басты көрсеткіштері: спорт кешенінің 

ғимараты екі қабатты, жалпы көлемі 41,6м * 
18,4м. Салмақ түсірілетін конструкция биіктігі 
4,0 м кем емес. Ғимаратта бокс, гандбол, та-
еквондо, дзюдо залдары, жаттықтырушылар 
бөлмесі, 2 киім ауыстыратын  және 2 жуынатын 
бөлмелер, әжетхана (ерлер,  әйелдер), сондай-
ақ кіреберіс алаңы болуы қажет. 

4. Ұйымдастырушының байланысу 
деректері: 

«Қызылорда облысының дене шынық-
тыру және спорт басқармасы» мемлекеттік 
мекемесі, тел.:8/7242/23-06-40, электронды 
пошта: ufs@korda.gov.kz, жауапты орындау-
шының А.Т.Ә: басқарманың қаржы және 
бухгалтерлік есеп бөлімінің басшысы Жұматов 
Серік Айдарбекұлы.

5. Жоба ұсынысын берудің түпкілікті 
мерзімі: бұқаралық ақпарат құралдарында 
конкурс өткiзу туралы хабарландыру орналас-
тырылған күннен бастап 30 (отыз) күн.

«Қызылорда облысының энергетика және тұрғын-үй коммуналдық 
шаруашылық басқармасы» мемлекеттік мекемесі «Мемлекеттік жекешелік 
әріптестік жобаларын жоспарлаудың және іске асырудың кейбір мәселелері 
туралы» Қазақстан Республикасы Ұлттық экономика министрінің м.а. 
2015 жылғы 25 қарашадағы №725 бұйрығы негізінде «Шиелі ауданының 
индустриялық аймағына электр желісін жүргізу» ЖЖ  жобасын іске асыруға 
жеке қаржылық бастама бойынша мемлекеттік-жекешелік әріптестік жоба-
сына қызығушылық білдіру шілер бойынша сұраныс білдіретіндігін хабар-
лайды. 

1. Жобаның мақсаты: Шиелі ауданы индуст риялық аймағына электр 
желісін жүргізу.

2. Жобаның техника-экономикалық талаптары: 
1) Объектінің орналасқан орны – Шиелі ауданы;
2) климаттық аймағы – IVГ (ҚР ҚНмЕ 2.04-01-2010); 
3) жауапкершілік деңгейі – техникалық күрделі деңгейге жататын, II 

(орташа) деңгей.
3. Басты көрсеткіштері: 
- Индустриялық аймаққа электр желісін жүргізуді техникалық шарттың 

талаптарына сәйкес 220/35/10 кВ «Шиелі» ҚС арқылы жүзеге асыру; 
- Жоба аясында индустриялық аймақтың 110/10 кВ ҚС электрмен 

қоректендіру мақсатында 12,5 шақырым біртізбекті 110 кВ әуе желісін 
жүргізу;

- Қолданыстағы  220кВ ашық тарату құрыл ғысын кеңейту, 220 кВ 
шиналық порталдың құры лысын жүргізу және қолданыстағы 220кВ ашық 
тарату құрылғысына қосылу; 

-  Қуаттылығы 32 МВА екінші үшорамды ТДТН-32000/220/110/10-У1 
трансформаторлық қон дыр ғысын  орнату;

- ТГФ-220 типті тоқ трансформаторларын орнату;
- ЗНГА-220 типті кернеулік трансформаторларын орнату;
- ВГП-220 кВ типті элегазды ажыратқыштарды орнату;
- ТГФМ-110 типті тоқ трансформаторларын орнату;
- ЗНГА-110 типті кернеулік трансформаторларын орнату;
- ВГП-110 кВ типті элегазды ажыратқыштарды орнату;
- Өз қажеттілігі үшін ТМ-250 кВА трансформаторын орнату;
- Релелік қорғаныс қондырғылары  үшін жедел басқару пунктінің 

құрылысын жүргізу;
- Жаңадан орнатылған электрқондырғылары үшін контурлық жер-

лендіруді монтаждау.  
4. Байланысу деректері: 
«Қызылорда облысының энергетика және тұрғын-үй коммуналдық 

шаруашылық басқармасы» мемлекеттік мекемесі, тел 8/7242/ 605395,605390, 
элект ронды пошта: u.energetika@korda.gov.kz. жауапты орындаушының 
Т.А.Ә.: дамыту бөлімінің  басшысы Бадаев  Т.Е. 

5. Жоба ұсынысын берудің түпкілікті мерзімі: бұқаралық ақпарат 
құралдарында конкурс өткізу туралы хабарландыру орналастырылған 
күннен бастап 30 (отыз) күнтізбелік күн.

Жеке қаржылық бастама 
бойынша мемлекеттік-

жекешелік әріптестік жо-
басына қызығушылық 

білдірушілер бойынша сұраныс 
білдіру туралы хабарлама

ЖОБА

Қызылорда облысы бойынша 
коммуналдық меншікке 
жататын орта мерзімді 

кезеңге арналған (2018 – 2020 
жылдарға) концессияға 

ұсынылатын объектілердің 
тізбесін бекіту туралы

«Концессиялар туралы» 2006 жылғы 7 шілдедегі 
Қазақстан Республикасының Заңының 1-бабы 24) тармақ-
шасына сәйкес Қызылорда облыстық мәслихаты ШЕШІМ 
ҚАБЫЛДАДЫ:

1. Қоса беріліп отырған Қызылорда облысы бойынша 
коммуналдық меншікке жататын орта мерзімді кезеңге 
(2018-2020 жылдарға) арналған концессияға ұсынылатын 
объектілердің тізбесі бекітілсін.

2. Осы шешім алғашқы ресми жарияланған күнінен 
кейін күнтізбелік он  күн өткен соң қолданысқа енгізіледі.

Қызылорда облыстық 
мәслихатының  

21 сессиясының төрағасы

К. Үйреков

Қызылорда облыстық 
мәслихатының 

хатшысы

Н. Байқадамов

Қызылорда облыстық мәслихатының 2018 жылғы 
«    » шілдедегі №___  шешімімен бекітілген

Қызылорда облысы бойынша коммуналдық меншікке 
жататын орта мерзімді кезеңге (2018-2020 жылдарға) 

концессияға ұсынылатын объектілердің тізбесі

Р/с 
№

Атауы

1 2
1. Реконструкциялануы және пайдаланылуы концессия 

шарты негiзiнде жүзеге асырылатын жұмыс істеп тұрған 
мемлекеттік меншiк объектiлерi

2. Құрылуы және пайдаланылуы концессия шарттары 
негiзiнде жүзеге асырылатын объектiлер

1.
Қызылорда қаласы СПМК-70 ауданында «Құрылыс 
және коммуналдық шаруашылық» бағыты бойынша 
200 орынға арналған жатақханасы бар 600 орынға 
арналған колледж               

Қызылорда облыстық мәслихатының 2017 жылғы       
«     »  желтоқсан №          шешіміне қосымша

Қызылорда облыстық мәслихатының 2017 жылғы 
«15» ақпандағы № 89 шешімімен бекітілген 

Қызылорда облысы бойынша іске асырылуы жоспарланатын 
жергілікті мемлекеттік-жекешелік әріптестік жобаларының 

тізбесі

«1. Қызылорда қаласында «Тарлан» дене шынықтыру-
сауықтыру кешеніне сервистік қызмет көрсету (2017-2020 
жылдарға).

2. Қызылорда қаласы Исатай Тайманов көшесінде 
ауысымына 400 қабылдауға арналған емхананы ашу (2017-
2023 жылдарға).

3. Қызылорда қаласы «Мерей» мөлтек ауданында 
дене шынықтыру-сауықтыру кешенін жалға алу (2017-2027 
жылдарға).

4. Арал ауданы Бекбауыл ауылдық округінде дәрі-
герлік амбулаторияның құрылысы (2018-2020 жылдарға).

5. Қазалы ауданы Өркендеу ауылдық округінде дәрі-
герлік амбулаторияның құрылысы (2018-2020 жылдарға).

6. Сырдария ауданы Ақжарма ауылдық округінде дәрі-
герлік амбулаторияның құрылысы (2018-2020 жылдарға).

7. Шиелі ауданы Ақмая ауылдық округінде дене 
шынықтыру-сауықтыру кешенін жалға алу (2018-2027 
жылдарға).

8. Шиелі ауданы Алғабас ауылдық округінде дене 
шынықтыру-сауықтыру кешенін жалға алу (2018-2027 
жылдарға).

9. Жалағаш ауданы Таң ауылдық округінде «Таң 
бөбегі» 90 орындық балабақшаны ашу (2018-2022 жылдарға).

10. Шиелі ауданы Шиелі кентінде арнаулы әлеуметтік 
қызметтер көрсету бойынша шағын үйін ашу.

11. Қармақшы ауданы Ақтөбе ауылдық округінде 
дәрігерлік амбулаторияның құрылысы (2018-2021 
жылдарға).

12. Жалағаш ауданы Ақсу ауылдық округінде дәрі-
герлік амбулаторияның құрылысы (2018-2021 жылдарға).

13. Жаңақорған ауданы Өзгент ауылдық округінде 
дәрі герлік амбулаторияның құрылысы (2018-2021 
жылдарға).

14. Жаңақорған ауданы Бірлік ауылдық округінде дәрі-
гер лік амбулаторияның құрылысы (2018-2021 жылдарға).

15. Қызылорда қаласы Қараөзек ауылдық округінде 
дәрігерлік амбулаторияның құрылысы (2018-2021 
жылдарға).

16. Қызылорда қаласы Белкөл ауылдық округінде 
дәрігерлік амбулаторияның құрылысы (2018-2021 
жылдарға).

17. Жалағаш ауданы Таң ауылдық округінде дәрігерлік 
амбулаторияның құрылысы (2018-2021 жылдарға).

18. «Әли Мүслімов атындағы №101 мектеп-лицейі 
ММ» бу қазандығын қайта жаңғырту және сервистік қызмет 
көрсету (2018-2021 жылдарға).»

ЖОБА

«Қызылорда облысы 
бойынша іске асырылуы 

жоспарланатын жергілікті 
мемлекеттік-жекешелік 
әріптестік жобаларының 
тізбесін бекіту туралы» 
Қызылорда облыстық 

мәслихатының 2017 
жылғы 15 ақпандағы №89 

шешіміне өзгеріс енгізу 
туралы

«Мемлекеттік-жекешелік әріптестік тура-
лы» Қазақстан Республи касының 2015 жылғы 31 
қазан дағы Заңының 24-бабының 1) тармақшасына 
сәйкес Қызылорда облыстық мәслихаты ШЕШІМ 
ҚАБЫЛДАДЫ:

1. «Қызылорда облысы бойынша іске асырылуы 
жоспарланатын жергілікті мемлекеттік-жекешелік 
әріптестік жобаларының тізбесін бекіту туралы» 
Қызылорда облыстық мәслихатының 2017 жылғы 15 
ақпандағы № 89 шешіміне (нормативтік құқықтық 
актілерді мемлекеттік тіркеу Тізілімінде 5748 
нөмірімен тіркелген, облыстық «Сыр бойы», «Кызы-
лординские вести» газеттерінде 2017 жылғы 11 нау-
рызында және Қазақстан Республикасы нормативтік 
құқықтық актілердің эталондық бақылау банкінде 
2017 жылдың 18 наурызында жарияланған) мынадай 
өзгеріс енгізілсін:

аталған шешіммен бекітілген Қызылорда облы-
сы бойынша іске асырылуы жоспарланатын жергілікті 
мемлекеттік-жекешелік әріптестік жобаларының 
тізбесі осы шешімнің қосымшасына сәйкес жаңа ре-
дакцияда жазылсын.

2. Осы шешім алғашқы ресми жарияланған 
күнінен кейін күнтізбелік он күн өткен соң қолданысқа 
енгізіледі

Қызылорда облыстық мәслихатының  
21-сессиясының төрағасы
К. Үйреков 
Қызылорда облыстық мәслихатының 
хатшысы
Н. Байқадамов

ҚЫЗЫЛОРДА ОБЛЫСЫНЫҢ ЖЕР ҚАТЫНАСТАРЫ БАСҚАРМАСЫНДА ЖЕКЕ ЖӘНЕ 
ЗАҢДЫ ТҰЛҒАЛАРДЫҢ ӨКІЛДЕРІН ҚАБЫЛДАУ КЕСТЕСІ

Басшының
Аты-жөні, тегі және лауазымы

Қабылдау
күндері

Қабылдау уақыты Байланыс телефоны
Бөлме №

Қойшыбаев Шахмардан Сұлтанбекұлы
(басқарма басшысы)

Бейсенбі 16.00-18.00 тел: 60-53-32

Нұрманов Қанат Жұмағамбетұлы
(басқарма басшысының орынбасары)

Жұма 17.00-19.00 тел: 60-53-32
        60-53-31

Қызылорда қалалық Әділет басқармасының басшысы мен 
орынбасарының жеке және заңды тұлғалардың өкілдерін жеке 

ҚАБЫЛДАУ КЕСТЕСІ
р/с А.Т.Ә атқаратын 

қызметі
қабылдау күндері байланыс 

телефоны
1 Бисембаев 

Манат 
Кәрімбайұлы

басқарма 
басшысы

әр аптаның сәрсенбі күні сағат 
09:00ден 13:00-ге дейін,
14:30-дан 18:30-ге дейін

23-11-65

2 Бодыбаев 
Нуржан 

Айтбаевич

басқарма 
басшысының 
орынбасары

әр аптаның жұма күні сағат 
09:00-ден 13:00-ге дейін, 
14:30-дан 18:30-ге дейін

23-17-74

Ескерту: Басқа елді мекендерден келген азаматтарды қабылдау күнделікті 
жүргізіледі.

СЕНІМ ТЕЛЕФОНЫ
Қазақстан Республикасы Президентінің 2015 жылғы 29 желтоқсандағы 

№156 санды Жарлығымен бекітілген «Қазақстан Республикасы мемлекеттік 
қызметшілерінің Әдеп Кодексі»  және  2015 жылғы 18 қарашадағы № 410   «Сыбайлас 
жемқорлыққа қарсы іс-қимыл туралы» ҚР-ның Заңына сәйкес, Қызылорда қалалық 
Әділет басқармасында 23-11-65 сенім телефоны жұмыс істейтіндігін хабарлаймыз.

түпкілікті көзқарасын білдірмейді. 
“АҚ” - ақылы қызмет. 

Редакция мекен-жайы: Қызылорда қаласы, Бейбарыс Сұлтан көшесі, 4 “А”.

Алматылық зерек ойлы 
жас кішкентайынан ізденім
паз  дығымен дараланып, 
мек теп ті үздік тәмамдаған. 
Ха лықаралық ақпараттық тех
нологиялар университетінде 
білімін шыңдаған. Аталған 
білім ошағына оқуға түскеннен 
кейін ғылыммен айналысуға 
жарқын жол ашылыпты. Адам 
мен техниканың байланысы 
өзін үнемі қызықтыратын ол 
2015 жылы адам бұлшық етінің 
көмегімен басқарылатын ерекше 
протез құрылғыны көрген сәтте, 
«Неге осы бағытта өз мақсатымды 
іске асырмасқа?» деген ойға қа
лады. Көп ұзамай бір шешім ге 
келген Мәулен «Протезді электро
миография сигналымен басқару» 
дипломдық жұмысының ая
сында оны табанды түрде қолға 
алған. Қазақстандағы тұңғыш 
бионикалық қол протездерін 
әзір леген. Бұл құрал III топтағы 

мүм кіндігі шектеулі жандарға 
арналған құрылғы олардың 
өмі ріне елеулі өзгеріс әкелуге 
септеседі екен. Протез адам 
қолының функционалын ба
рынша қайталайды және  
импульстері арқылы белсен
діріледі. Осындай теңдессіз ең
бегі арқылы Мәулен отандық 
ғылымға үлкен серпіліс әкеліп 
отыр. 

– Қазір елімізде 14 мың 
адам протезге мұқтаж. Осы 
мәселені шешу үшін «MBionics» 
компаниясын аштым. Ком
пания былтыр сәуір айында 
іске қосылғанына қарамастан, 
жұмыс жемісті жүруде. Алдағы 
уақытта тек қол емес, шынтақ, 
иықтың қызметін атқаратын 
электрмеханикалы протез жасап 
шығаруды ойлаймын. Сондай
ақ, әдеттегі протездерде 20дан 
астам функция болғандықтан, 
оны басқаруға да, ауыстыруға 

да мейлінше көп уақыт кетеді. 
Сол уақытты үнемдеу үшін ав
томатты түрде басқарылып, 
өздігінен қозғалатын жасанды 
қол жобасын реттеп жатқан жай
ым бар. Жалпы, әрбір адамның 
қолының зақымдануы, жара
лануы және бұлшық еттерінің 
сезімталдылығы әртүрлі. Бастап
қыда бір протез қолды зерттеп, 
жетілдіріп, жасауға 8 ай кеткен. 
Енді қазір барлық жабдығымыз 
түгелденіп, бағдарлама 
қалыптасқаннан кейін бір өнімді 
екі апта ішінде жасап шығаруға 
дайынбыз, – дейді Мәулен. 

Кейіпкеріміз әңгіме ба
рысында Денсаулық сақтау 
министрлігінің теориялық 
тұрғыдан үлкен көмек көрсетіп 
жатқанын, Алматы протез 
орталығымен ынтымақтаса 
жұмыс істеу туралы мемо
рандумға қол қойылғанын тілге 
тиек етті. Ал «Мұндай дүние 

жасап, науқастарға ұсыну үшін 
медициналық білім қажет 
емес пе?» деген сауалға ол 
медициналықтан гөрі протез
деу жобасын меңгеру маңызды 
екенін алға тартты. 

– Ресейде протез жасау ма
мандарын дайындайтын кол
ледж бар. Өкінішке қарай, 
бізде әлі ондай оқу орны 
жоқ. Дегенмен, осы салаға 
қатысты әдебиеттерді, ғылыми 
еңбектерді оқып, әрдайым 
өзімнің шеберлігімді арттырып 
отырмын. Оқу мен ізденіс мені 
маман ретінде шыңдай түседі. 
Өйткені, бұл өте жауапты жұмыс. 
Жасап шыққан бионикалық қол 
мүмкіндігі шектеулі жандардың 
көңілінен шықса деймін. Әрбір 
бионикалық протез қолға 2 жыл 
кепілдік беріледі. Содан кейін 
протез жүйесі бойынша өзгеріс 
енгізіп отырамыз. Құрылғының 
құны шамамен 2 мың АҚШ 

долларын құрайды. Әрине, бұл 
жерде қолдың зақымдану, жа
ралану деңгейі, бұлшық еттің 
сезімталдығы және адамның 
жұмыс орны сияқты фактор
лар да аппарат құнына әсерін 
тигізеді. Ал, шетелде жасалатын 
бионикалық протез қол 30 мың 
доллар тұрады, тіпті одан да 
жоғары бағаға сатылады, – дейді 
жас өнертапқыш.

«Рухани жаңғыру» бағ
дарламасының бір тармағы 
са  налған «Қазақстанның 100 
жаңа есімі» жобасы ғылыммен 
айналысатын жастарды қанат
тандырған бірегей алаңға 
айналғанын көрсетті. Халықтың 
ішінен Мәулен секілді та
лапты азаматтарды тауып, 
жұртшылыққа таныту да – осы 
жобаның жемісі деуге толық 
негіз бар. 

М.СНАДИНҚЫЗЫ.

Астана қаласының – 20, Қызылорда қаласының 200 жылдығына 
орай Жалағаш ауданында ардагерлер арасында балық аулаудан жа
рыс өтті. Жыл сайын ұйымдастырылатын шарада алдыңғы толқын 
аға ұрпақ өкілдері қоғамнан тысқары қалмай, салауатты өмір сал
тын насихаттауға бастамашы болып келеді. 

«Иіркөл» көлінің басында өткен спорттық шараға кент және 
ауылдық округтерден 50ге жуық ардагер қатысты. Табиғат 
аясындағы тамаша демалыс қариялардың көңілін сергітіп, жанға 
жайлы әсер сыйлады. Балық аулау сайысының нәтижесінде І 
орынды Аққұм ауылынан келген Балтабай Жақанов иеленсе, ІІ, ІІІ 
орынды Жалағаш кентінен Темір Сералиев және Аққыр ауылынан 
келген Жүсіп Молдашораев бөлісті. Жеңімпаздарға аудандық ар
дагерлер кеңесі қоғамдық бірлестігінің  арнайы дипломдары, сый
сыяпаттары табысталды. 

Шара барысында аудан әкімі Қ.Сәрсенбаев ауданның мәдени
көпшілік шараларына белсене араласып, қоғамдағы маңызды 
бастамаларға  қолдау танытып жүрген қазыналы қарттарға алғысын 
білдірді. 

Ғазиза ӘБІЛДА,
«Сыр бойы».

Қолөнер шебері 11 жасынан 
ине мен жіпті жанына серік 
еткен. Алғашқы ұстазы анасы 
– әуелі кесте тігуді үйретіпті. 
Кестеден басталған кәсіп бірте
бірте текемет басу, кілем тоқуға 
жалғасады. Ауылдан қалаға 
келіп осы ісін дөңгелентуді ой
лап, іске кіріседі. Алғашында 
тапсырыс берушілер аз 
болғанымен, кейіннен қатары 
көбейген. 

Шебер өткенін былай еске 
алады: 

– Атаәжеміз ел басына 
күн туғанда шетел асып ке
тіпті. Кейіннен қаншама 
қиындықпен елге оралған. 
Сондайақ, анамыз өзінің апа
сынан көрген дүниелерді, бізге 
үйрете бас та ды. Қолым қалып 
алып, өзге лерге үйреткім 
келетін болды. Жас күнімде 
ауылдағы қыз дармен жина
лып, тапсырыс қабылдадық. 
Түкті кілемді 4 қыз болып 
тоқып, бір қап ұн алған бола
тынмын. Бұл менің қолөнердегі 
ең алғашқы табысым болды. Со
дан бері зырлаған уақыт өтіп, 
бұл өнермен айналысып келе 
жатқаныма отыз жыл толып

ты. Бірақ ісімнен жалыққан 
жан емеспін. Сонымен қатар, 
үйренем деген ниетті жандарға 
білгеніммен бөлісіп келемін. 
Бірақ зама науи технология же
делдеп дамығандығының арқа
сын да қолөнер бұйымдарына 
айтар лықтай сұраныс жоғары 
емес.  

Алға қойған мақсатым – 
өздерінің кәсібін ашып жатқан 
кәсіпкерлер қатарына қосылу. 
Сондайақ үйірме ашып, 
өскелең ұрпаққа ұлттық өнерді 
үйретсем деген ойдамын. 
Бірақ «үлкен жалын кішкентай 
шоқтан бастау алады» деген 
бар. Сондықтан мемлекеттік 
бағдарламаға жүгінбес бұрын, 
өзімнің діттеген мақсатыма 
жетіп алмақшымын, – деді ол.

Шебер өзі тапсырыс ал
ғаннан бастап оны та мамдауға 
асығады. Кейде қыз жасауын 
бір аптада әзірлейтін кезі бо
лады екен. Әсем дүниелерді 
тігу қиындық тудырмай
ды және бағасы қарапайым 
халыққа қолжетімді. Көздің 
жауын аларлық кілем мен 
көрпешелерді түрлі ою
өрнектермен әсемдейді. 

Тіпті, әрқайсының үйлесімді 
түстеріне де мән береді. 

– Жасалған дүние әрқашан 
көзге тартымды болу үшін, 
түстерін дұрыс таңдай білген 
жөн. Халқымыздың  ою
өрнектерінде  басым түс – 
ақ пен қара. Әрбір түстің өз 
мағынасы бар. Мәселен, көк – 
аспан әлемін еске салады. Ал, 
кезінде көк түстен жасалған 
затты аяқасты етпеген. Қызыл 
– оттың символы десек, сары 
– ақылпарасаттың белгісін 
білдіреді. Сонымен қатар ою
өрнекте арқар, қошқар, ма
рал суреттерінің бейнеленуі, 
табиғатпен етене араласқан 
өмірдің өрнегі екенін 
аңғартады, – дейді шебер.

Сан ғасырлар бойы қазақ 
халқымен бірге жасап келе 
жатқан ұлттық өнеріміздің 
дамуы бізді қуантады. Өріс 
жая бастаған өңірдің ертеңі – 
жастардың қолында.

Маржан НҰРХАНҚЫЗЫ,
Қорқыт ата атындағы

ҚМУ студенті.

Елімізде ғана емес, бүкіл ТМД 
кеңістігінде теңдесі жоқ 

сыйлықтың лауреаты 
атанғандар қатарында 
Қызылорда облыстық 
«Сыр бойы» газетін 
басқарған жазушы
журналист Жақсылық 
Рахматулла да бар. 
Ол «Қазақстан редак
торлық корпусының 
аңыздары» номина
циясы бойынша үздік 
деп танылды. Бұл но

минацияны қазылар алқасы 2016 жылы енгізуді ұйғарған еді. 
Ал аталған сыйлық Қазақстан Журналистер одағының 

қолдауымен 2007 жылдан бастап беріліп келеді. Бүгінге дейін 
конкурсқа республикалық, облыстық, қалалық, аудандық 
газеттердің 66 журналисі қатысып, соның 28і Геннадий Толмачев 
атындағы сыйлыққа ие болды. 

Биыл дараланғандардың бірі, жерлесіміз Жақсылық Рахматулла 
журналистикадағы еңбек жолын Жаңақорған аудандық «Комму
низм жолы» газетінде бастап, облыстық «Ленин жолы» (қазіргі «Сыр 
бойы»), Сырдария аудандық «Сырдария» газеттерінде жалғастырды. 
19962008 жылдар аралығында облыстық «Сыр бойы» газетінің бас 
редакторы міндетін атқарды. Біраз жыл Қазақстан Жазушылар және 
Журналистер одағының облыстық филиалын басқарды. Бүгінде 
құрметті еңбек демалысында.

«Болашаққа бағдар: 
рухани жаңғыру» мақа
ласы аясындағы жүйелі 
жұ мыстар бабадан қалған 
мұраны түгендеп, оны ке
лер ұрпақ үшін баға жет
пес қазынаға айналдыруға 
жол ашты. Өткеннің жәді
герлері жылдар өтсе де, 
бағалы қасиетін жоғалт
пайды. Қайта бұрынғы 
мен бүгінгіні таразы
лау арқылы санамызды 
жаңғыртуға сеп болады.

Жуырда Сырдария аудандық 
тарихиөлкетану музейін ара
лап жүріп, қарапайым дүниеге 
көзім түсті. Кәдуілгі шкафтың 
ғасырдан аса тарихы бар де
генде таңырқай қарағанымыз 
рас. Сөйтсек, оны ұлттық ақыл
ойдың шыңына шыққан Абай 
Құнанбаев тұтынған екен. 
Музей қорына бұл шкафты 
А.Тоқмағанбетов ауылының 
тұрғыны Ахметбек Іскендіров 
тапсырыпты. Бағалы жәдігер 
Сыр еліне ХІХ ғасырдың бас 
кезінде Құнанбайдың туысы 
Тұрған деген кісі арқылы жет
се керек. Дүниеге келген қыз 
баласына Тұрған Абайдың 
әжесі Зеренің есімін қояды.  

Зере есімді бойжеткен зама
нында Асқар ауылына келін 
болып түскенде осы шкаф қыз 
дүниесі болып келеді. Аталған 
дүниені ақырында Зеренің 
қызы Ахметбек ақсақалдың 
анасына тапсырған. Бүгінге 
жет кен, сақталған жәдігерді об
лыс тұрғындары Тереңөзектегі 
мұражайдан көріп, тарихына 
қаныға алады.

Нұрбек ДӘУРЕНБЕКОВ,
«Сыр бойы».

Сырдария ауданы.

МӘУЛЕННІҢ 
МАҢЫЗДЫ
ЖОБАСЫ

Елімізде өзгелерден озық шығып, 
талабымен топты жарғандар аз 
емес. Былтыр «Рухани жаңғыру» 
бағдарламасы аясында қолға алынған 
«100 жаңа есім» жобасының жеңімпазы 
Мәулен Бектұрғанов та солардың 
қатарынан. Небәрі 24 жастағы иннова
тор бүгінде «MВionics» компаниясының 
негізін қалап, игі қызмет атқаруда. 
Кейіпкеріміздің жасап шыққан «Жа
санды бионикалық протезі» қаншама 
адамның өмірге деген құлшынысын 
арттырды. Бұл туралы Мәуленнің өзі 
әңгімелеп берген еді.

АБАЙДАН 
ҚАЛҒАН 
КӨЗ

ТОЛМАЧЕВ 
АТЫНДАҒЫ 
СЫЙЛЫҚТЫ 
ИЕЛЕНДІ

Республикалық қо
ғам   дықсаяси «Экс
пресс К» газетінің 
редакциясы отандық 
ж у р  н а  л и с т и к а н ы ң 
үздіктеріне белгілі 
журналист әрі жазу
шы Геннадий Толмачев 
атындағы сыйлықты 
табыс етті. 

КЕСТЕДЕН 
БАСТАЛҒАН 
КӘСІП

Тарих беттерін ақтарсаңыз 
халқымыздың талай дәуір дүрмегін 
бастан кешкенін байқайсыз. 
Бірақ қандай қиындық кешсе де 
қазақ өзінің өмірлік ұстанымы 
мен ұсталығын жоғалтпады. Соның 
нәтижесінде сөз өнері мен қолөнері 
бүгінгі ұрпаққа мұра болды.  Дәстүрімізді 
дәріптеп, келешекке үйретіп жүрген жандар 
қатары аз емес. Соның бірі қала тұрғыны, қолөнер 
шебері Нүркүл Досова ханым.

ТАБИҒАТ 
АЯСЫНДАҒЫ
ТАМАША САЙЫС

Бұдан былай көлікті 
электрондық үкімет порталын
да онлайнрежимде тіркеуге 
мүмкіндік бар. Тек электрондық
цифрлық қолтаңба болса 
жеткілікті. Тіпті, ешқандай ска
нерден өткен құжаттың қажеті 
жоқ. Сапалы сервис маусымның 
соңғы онкүндігінде іске қо сыл
ған. «Азаматтарға арналған үкі
мет» мемлекеттік корпорация
сы, Ішкі істер министрлігі және 
«Ұлттық ақпараттық технология
лар» акционерлік қоғамының 
бірлесіп жасаған жаңашылдығы 
қызмет алушылардың уақы тын 
үнемдеп ғана қоймай, маман
дан дырылған халыққа қызмет 
көр сету орталығындағы кезекті 
азайтуға мүмкіндік бермек.

«Азаматтарға арнал ған 
үкімет» МК облыс тық фили
алының мамандан дырылған 
бөлім басшысы Гүлдана Рах
метовамен тілдескенімізде, 
қызметті онлайн алу үшін egov.
kz порталына авторизациядан 
өтіп, сатылатын көлік жайлы 
ақпаратты енгізіп, айыппұлдар 
мен салық төлемін, техникалық 
жағдайын тексеруге сұраныс 
жолдау қажеттігін айтты. Егер 
қарыз болса, электрондық пор
тал арқылы өтеуге де болады. 
Мұнан кейін автокөлікті сатып 
алушы азамат электрондық 
үкімет порталындағы жеке 
кабинеті арқылы сатушы 
қалдырған өтініммен танысып, 

айыппұлдарды тексергеннен 
кейін нөмір белгісіне, көлік 
құралын тіркеуге және тіркеу 
туралы куәлікке төлем жасай 
алады. Сатып алушы өзінің ЭЦҚ 
мен смарт келісімі расталған 
соң мамандандырылған ХҚОға 
нөмір белгісін алып кету үшін 
ғана келеді. 

– Көлікті электронды түрде 
тіркеу өте тиімді. Қызмет алу 
үрдісін әжептәуір жеңілдетеді. 
Ең бастысы, кезек күтіп, әуре
сарсаңға түспейсің. Салық пен 
айыппұлды да электрондық 
тәсілмен төлеуге мүмкіндік бар. 
Өзім де онлайн режимде қызмет 
алдым. Өте ыңғайлы, – дейді қала 
тұрғыны Махамбет Серікбай.

Автокөлігін онлайнре
жимде тіркеген азамат көлік 
нөмірін үйге жеткізу қызметіне 
де тапсырыс бере алады екен. 
Аталған үрдіс «Қазпоштаның»  
бөлімшелері арқылы жүзеге асы
рылады. Сондайақ, жүргізуші 
куәлігінің мерзімі өткенге дейін 
ауыстыру немесе жоғалтып 
алған жағдайда медициналық 
тексерістен өтудің және  дәрі
герден анықтама әкелудің де 
қажеті шамалы. Азаматтың ЭЦҚ
сы болса, жүргізуші куәлігін 
электрондық үкімет порта
лы арқылы онлайн тәртіпте 
ауыстыруға болады.

Мөлдір ҚАЛЫМБЕТ, 
«Сыр бойы».

АВТОКӨЛІКТІ 
ОНЛАЙН
ТІРКЕУ


